
ⵜⴰⵎⴰⵣⵉⵖⵜ  ⴳ  ⵓⵙⵙⵍⵎⴷ  ⴰⴳⴷⵓⴷⴰⵏ  ⴰⵎⵕⵕⵓⴽ :  ⵜⴰⵣⵣⵍⴰ  ⵜⴰⵖⵣⵣⴰⴼⵜ .   
 

ⴰⵢⵔⵉ  ⴷⵓⵎⵉⵏⴳⵉⵣ ,  ⵜⴰⵏⵖⵎⴰⵙⵜ  ⴷ  ⵜⵎⵔⵣⵓⵜ  ⵏ  ⴷⴷⵓⴽⵜⵓⵔⴰ  ⵉⵥⵍⵉⵏ  ⵙ  

ⵜⵖⵓⵔⵉⵡⵉⵏ  ⵜⵉⵎⴰⵣⵉⵖⵉⵏ  ⴳ  ⵜⵙⴷⴰⵡⵉⵜ  ⵏ  ⵙⴰⵍⴰⵎⴰⵏⴽⴰ  (USAL).     

ⴱⵉⵢⴰⵜⵔⵉⵣ  ⵎⵉⵙⴰ ,  ⵜⴰⵏⵖⵎⴰⵙⵜ  ⴷ  ⵜⴰⵎⵥⵍⴰⵢⵜ  ⴳ  ⵜⵓⵙⵙⵏⴰⵡⵉⵏ  ⵜⵉⵙⵔⵜⴰⵏⵉⵏ .   

ⵜⴰⵙⵍⵎⴰⴷⵜ  ⵜⴰⵎⵖⵍⴰⵍⵜ  ⴳ  ⵜⵙⴷⴰⵡⵉⵜ  ⵜⴰⴳⵔⴰⵖⵍⴰⵏⵜ  ⵏ  ⵕⵕⴱⴰⵟ .   

ⵜⴰⵎⴰⵣⵖⴰ  ⵜⵎⵎⴰⵍ  ⵢⴰⵏ  ⵓⵙⴰⵢⵔⴰⵔ  ⵉⵎⵇⵇⵓⵔⵏ  ⵏ  ⵜⴼⵔⵉⵇⵜ  ⵏ  ⵓⴳⴰⴼⴰ  ⴷ  ⵜⵏⵉⵔⵉ  

ⵜⴰⴼⵔⵉⵇⵜ  ⵜⴰⵎⵇⵇⵔⵢⴰⵏⵜ  ⴷⴰ  ⵉⵙⵎⵓⵏⵏ  ⴰⵃⵟⵟⴰⵟ  ⵏ  ⵜⵏⵜⴰⵍⴰⵢⵉⵏ  ⵜⵉⵎⴰⵣⵉⵖⵉⵏ ,  

ⵜⵉⵎⵢⴰⵏⴰⵡⵉⵏ  ⴷ  ⵉⵟⵟⴼⵏ  ⵉⵣⵖⵔⴰⵏ  ⵉⵖⵓⴱⴱⴰⵏ  ⴳ  ⵜⵎⵉⵡⵉⵜ ,  ⵙⵓⴷⵙⵏⵜ  ⴳ  ⵓⵎⵣⵔⵓⵢ  

ⵜⵉⵖⴰⵔⴰⵙⵉⵏ  ⵏ  ⵓⵎⵢⴰⵎⵎⴰ  ⴰⴷⵍⵙⴰⵏ ,  ⴰⵏⴰⵎⵓⵏ  ⴷ  ⵓⵎⴰⴳⵉⵜⴰⵏ  ⴳⵔ  ⵜⵎⴰⴳⵔⴰⵡⵉⵏ  ⵏ ⵏⵙⵏⵜ .  

ⵉⵡⵜⵜⴰ  ⵏ  ⵓⵡⴰⵏⴽ  ⴰⵏⴰⵎⵓⵔ ,  ⵉⵜⵜⵓⵙⵙⵓⵏⵖⵏ  ⴳ  ⵓⵣⵎⵣ  ⴰⵜⵔⴰⵔ ,  ⵓⵔ  ⴽⴽⵉⵙⵏ  ⵜⴰⵎⴰⴳⵉⵜ  

ⵜⴰⵎⴰⵣⵉⵖⵜ  ⵉⵣⵡⴰⵔⵏ  ⵉⵡⵜⵜⴰ  ⴰⴷ  ⴷ  ⵜⵣⵔⵉ  ⵜⵏ ,  ⵜⵥⵍⵉ  ⵙ  ⵢⴰⵏ  ⵓⵎⵣⵔⵓⵢ  ⵉⵖⵣⵣⵉⴼ  

ⴳ  ⵉⵣⵖⵔⴰⵏ  ⴷ  ⵡⴰⴽⴰⵍⴰ ,  ⵜⴰⵏⵣⴱⴰⵢⵜ ,  ⴷ  ⵓⵃⵟⵟⵓ  ⵏ  ⵜⵎⴽⵜⵉⵜ .  ⵉⵎⴰⵣⵉⵖⵏ  (ⴰⵖⵔⴼ  

ⴰⵣⵖⵔⴰⵏ  ⵏ  ⵜⴼⵔⵉⵇⵜ  ⵏ  ⵓⴳⴰⴼⴰ)  ⵙⵙⵏⵏ  ⴳ  ⵎⵏⵏⴰⵡⵜ  ⵜⵙⵓⵜⵉⵏ  ⵢⴰⵏ  ⵓⵙⴷⵔⵓⵙ  ⵏ  

ⵜⵎⵙⵎⴷⵢⴰ  ⵏ  ⵜⵎⴰⴳⵉⵜ  ⴳ  ⵓⵙⴰⵢⵔⴰⵔⵏ  ⵜⵓⵎⵥ  ⵜⴰⴷⵍⵙⴰ  ⵜⴰⵄⵕⴰⴱⵜ ,  ⵙⵢⴰⴼⴰⵏ  ⴳⵉⵙ  

ⵙ  ⵢⴰⵏ  ⵓⴱⵟⵟⵓ  ⴰⵎⵖⵍⴰⵍ  ⴳⵔ  ⵜⵓⵜⵍⴰⵢⵜ  ⵏ ⵏⵙⵏ  ⵜⴰⵢⵎⵎⴰⵜ  ⴷⴰ  ⵓⵙⵉⵏ  ⴰⵀⴰ  ⴰⵔ  ⵙⵔⵙ  

ⵙⴰⵡⴰⵍⵏ  ⴷ  ⵜⵓⵜⵍⴰⵢⵜ  ⵜⴰⵎⵔⵙⴰⵍⵜ .  ⵙⴳ  ⵉⵣⵎⴰⵣ  ⵏ ⵏⵉⴼ  ⵏ  ⵓⵙⴷⵓⵔⵔⵉ ,  ⵜⵙⵙⵉⴷⴼ  

ⵜⵉⵍⴰⵡⵜ  ⵉⵅⴼ  ⵏ ⵏⵙ ,  ⴰⵀⴰ  ⵜⴰⵖⵓⵍ  ⵜⴰⵖⴰⵡⵙⴰ  ⵜⴰⵎⴰⵣⵉⵖⵜ  ⴳ  ⵡⴰⵎⵎⴰⵙ  ⵏ  ⵓⵖⴰⵡⴰⵙ  ⴳ  

ⵜⵉⵣⵡⵉⵔⵉ  ⵏ  ⵜⵙⵓⵜ  ⵜⵉⵙ  21.  

ⴳ  ⵓⵏⴰⴹ  ⴰⴷ ,  ⴳ  ⵓⵎⴷⵢⴰ  ⵏ  ⵡⴰⵎⵓⵔⴰⴽⵓⵛ ,  ⴰⵡⵙⵏ  ⵉⵙⵓⵜⵔⵏ  ⵉⵎⴰⵣⵉⵖⵏ  ⴰⴷ  ⵜⵙⴽⵔ  

ⵜⵎⴰⵣⵉⵖⵜ  ⵜⴰⵣⵣⵉⴳⵣⵜ  ⴳ  ⵜⵎⴰⴷⴷⵓⴷⵜ  ⵏ ⵏⵙ .  ⴳ  ⵓⴽⵓⴷ  ⴰⴷ  ⵏ ⵏⵉⵜ ,  ⵜⵓⵎⵥ  ⵜⵓⵜⵍⴰⵢⵜ  

ⴰⵏⵙⴰ  ⵢⴰⵜⵜⵓⵢⵏ  ⴳ  ⵉⵏⴰⵡ  ⴰⴳⴷⵓⴷⴰⵏ  ⵖⴼ  ⵓⵎⵢⴰⵏⴰⵡ  ⴰⴷⵍⵙⴰⵏ  ⴷ  ⵓⵜⵍⴰⵢⴰⵏ  ⵏ  ⵜⵎⵓⵔⵜ ,  ⴰⵢⵏⵏⴰ  

ⵉⴽⵛⵎⵏ  ⴳ  ⵓⵙⴰⵜⵉ  ⵏ  ⵜⵎⵀⵍⵜ  ⴷⴰ  ⵎⵉ  ⵇⵇⵔⴰⵏ  ⴰⵃⵟⵟⴰⵟ  ⵏ  ⵉⵎⴰⵔⴰⵜⵏ  ⵙ  «ⵜⵏⴽⵔⴰ  

ⵜⴰⵎⴰⵣⵉⵖⵜ». ⴷⵉ ,  ⵢⵓⵎⵥ  ⵡⴰⴷⴷⴰⴷ  ⵏ  ⵜⵓⵜⵍⴰⵢⵜ  ⵜⴰⵎⴰⵣⵉⵖⵜ  ⴳ  ⵡⴰⵎⵓⵔⴰⴽⵓⵛ  ⴰⵎ  

ⵜⵓⵜⵍⴰⵢⵜ  ⵜⴰⵎⴰⴷⴷⵓⴷⵜ ,  ⴷⴰ  ⴰⵙ  ⵉⴼⴽⴰ  ⵓⵎⵏⴰⴹ  ⵏ  2011 ⴳ  ⵓⵙⵏⵜⵉ  ⵏ  ⵉⵎⵓⵙⵙⵓⵜⵏ  

ⵉⵏⴰⵎⵓⵏⵏ  ⴷⴰ  ⵜⵙⵙⵏ  ⵜⵎⵏⴰⴹⵜ  ⵏ  ⵜⴼⵔⵉⵇⵜ  ⵏ  ⵓⴳⴰⴼⴰ  ⴰⴽⴽⵯ ,  ⵢⴰⵏ  ⵡⴰⵜⵉⴳ  ⵉⵥⵍⵉⵏ  ⴳ  

ⵓⵙⴰⵜⵉ  ⵏ  ⵓⵙⵉⴷⴼ  ⵏ ⵏⵙ  ⴳ  ⵓⵏⴳⵔⴰⵡ  ⵏ  ⵓⵙⵙⵍⵎⴷ .  

ⵜⵙⵙⵏⵜⵉ  ⵜⵓⵜⵍⴰⵢⵜ  ⵜⴰⵎⴰⵣⵉⵖⵜ ,  ⴷⴳ  ⵜⵓⵖⴰⵍ  ⵜⵓⵜⵍⴰⵢⵜ  ⵜⴰⵎⴰⴷⴷⵓⴷⵜ ,  ⴰⴷ  ⵜⵣⵔⵉ  ⵙ  

ⵜⴰⵣⵣⵍⴰ  ⴷ  ⵜⵉⴼⴰⵡⵜ  ⵢⵓⴳⵔⵏ  ⵉⵡⵜⵜⴰ  ⴷⴳ  ⵜⵜ  ⵉⵙⵡⵓⵜⵜⵓⵏ  ⴽⵉⴳⴰⵏ  ⴳ  ⵓⵙⴰⵜⵉ  ⵏ  

ⵜⵎⵢⵓⵔⵉⵏ  ⵏⵖ  ⵜⴰⵢⵙⵉ ,  ⴰⴼⴰⴷ  ⴰⴷ  ⵜⵙⵓⵜⵔ  ⴰⵏⵙⴰ  ⵏ ⵏⵙ  — ⴷⴰ  ⵉⵙⵓⵍⵏ  ⴰⵔ  ⵉⵜⵜⵓⵚⴽⴰ  — 

ⴳ  ⵓⵏⴳⵔⴰⵡ  ⴰⵙⵏⵉⵍⵙ  ⴰⵎⵔⵙⴰⵍ .  ⵉⵍⵍⴰ  ⵡⴰⴷⴷⵓⵔ  ⴳ  ⵓⴱⵔⵉⴷ  ⵏ  ⵓⵙⵎⵔⵙⴰⵍ  ⵏ  

ⵜⵓⵜⵍⴰⵢⵜ  ⴰⴷ ,  ⴷⴰ  ⵢⴰⴷⵍⵍⵉ  ⵓⵔ  ⵉⴽⵛⵉⵎⵏ  ⴳ  ⵜⵎⵔⵙⴰⵍ ,  ⴷ  ⵜⵇⵇⵉⵎ   ⵖⴰⵙ  ⴳ  ⵜⵡⵊⴰ ,  

ⵊⴳⴳⵯⴰ  ⴷ  ⵓⵎⵓⵏ ,  ⴰⵀⴰ  ⴷⵖⵉⵇ  ⵜⵎⵎⴰⵜⵜⵉ  ⵙ  ⵓⵙⵉⴷⴼ  ⵏ ⵏⵙ  ⴳ  ⵓⵏⴳⵔⴰⵡ  ⴰⵙⴳⵎⴰⵏ ;  

ⴰⴱⵔⵉⴷ  ⴰⴷ  ⵉⵙⵙⵏⵜⵉ  ⴳ  ⵓⵙⴳⴳⵯⴰⵙ  ⵏ  2003 ⵎⴰⵛⴰ  ⵜⴳⴳⵓⴷⵉ  ⵙ  ⵜⵎⴳⴳⴰ  ⴷ  ⵉⴷⴷⴰⵏ  

ⵙⴳ  ⵓⴷⵓⵙⵜⵓⵔ  ⵏ  2011.  

ⴰⴷ  ⵉⴳⴰ  ⵓⴱⵔⵉⴷ  ⴷⴰ  ⵉⵣⵔⵔⵓ  ⵓⵎⴰⴳⵔⴰⴷ  ⴰⴷ ,  ⵙ  ⵜⵏⴰⴹⵜ  ⵉⵥⵍⵉⵏ  ⵉ  ⵓⵣⵎⵣ  ⵉⴹⴼⵓⵕⵏ  

ⴰⴽⵛⵛⵓⵎ  ⵏ  ⵜⵓⵜⵍⴰⵢⵜ  ⵜⴰⵎⴰⵣⵉⵖⵜ  ⴳ  ⵓⴷⵓⵙⵜⵓⵔ ,  ⴰⴼⴰⴷ  ⴰⴷ  ⵉⴼⴽ  ⴰⵙⵉⴷⴷ  ⵖⴼ  

ⵓⵣⵣⵉⴳⵣ  ⴷⴰ  ⵉⵜⵜⵓⵙⴽⴰⵔⵏ ,  ⵓⵍⴰ  ⵖⴼ  ⵉⵏⵎⴰⵔⵏ  ⴷⴰ  ⵉⵙⵓⵍⵏ  ⵉⵍⵍⴰⵏ  ⵎⵍⵉⴷ  ⵏ  ⵓⵙⵉⴷⴼ  

ⵏ ⵏⵙ  ⴳ  ⵢⵉⴳⵔ  ⴰⵙⴳⵎⴰⵏ .  ⵓⵔ  ⵉⴳⵉ  ⵢⴰⵏ  ⵓⴱⵔⵉⴷ  ⵓⵙⵔⵉⴷ ,  ⵎⴰⵛⴰ  ⵉⵎⴽⵔⵙ  ⵉⵛⵛⵓⵕ  



ⵙ  ⵉⵎⵣⵉⵔⵢⵏ ,  ⴷⴳ  ⵜⴳⴰ  ⵜⵉⵣⵣⵉ  ⵏ  ⵓⵙⵣⴳⵔ ,  ⴳ  ⵎⵏⵏⴰⵡⵜ  ⵏ  ⵜⵉⴽⴽⴰⵍ ,  ⵜⴰⵥⴰⵢⵜ  ⵖⴼ  

ⵎⴰⵢⴷ  ⵉⵜⵜⵓⵙⵓⵜⵓⵔⵏ ,  ⴰⵛⴽⵓ  ⵉⵣⴷⵉ  ⵙ  ⵉⵙⵓⴳⴰⵎⵏ  ⵉⵍⵍⴰⵏ ,  ⵜⵉⵖⵜⴰⵙⵉⵏ  

ⵜⵉⵎⵙⵙⵓⴳⵓⵔⵉⵏ ,  ⴰⵀⴰ  ⴳ  ⵜⴳⵉⵔⴰ ,  ⵙ  ⵜⵉⵔⴰⵜ  ⵜⴰⵙⵔⵜⴰⵏⵜ  
 

ⵜⴰⵣⵣⵉⴳⵣⵜ  ⵏ  ⵓⵙⵍⵎⴷ  ⵏ  ⵜⵓⵜⵍⴰⵢⵜ  ⵜⴰⵎⴰⵣⵉⵖⵜ  ⵏⵏⵉⴼ  ⵓⴽⵛⵛⵓⵎ  ⵏⵏⵙ  ⴳ  

ⵓⴷⵓⵙⵜⵓⵔ  

ⵉⵙⵙⵏⵜⵉ  ⵓⵙⵉⴷⴼ  ⵏ  ⵜⵓⵜⵍⴰⵢⵜ  ⵜⴰⵎⴰⵣⵉⵖⵜ  ⴳ  ⵜⵉⵏⵎⴰⵍ  ⵜⵉⴳⴷⵓⴷⴰⵏⵉⵏ  ⴳ  ⵜⵉⵣⵡⵉⵔⵉ  

ⵏ  ⵓⵙⴳⴳⵯⴰⵙ  ⴰⵏⵎⵍⴰⵏ  2003-2004. ⵢⵓⵎⵥ  ⴷ  ⵓⴱⵔⵉⴷ  ⴰⴷ  ⵉⵣⵖⵔⴰⵏ  ⵏ ⵏⵙ  ⴳ  ⵓⵎⵉⵔⵓ  

ⴰⵏⴰⵎⵓⵔ  ⵏ  ⵓⵙⴳⵎⵉ  ⴷ  ⵓⵙⵎⵓⵜⵜⴳ  (1999), ⴰⵔⵔⴰⵜ  ⴷⴳ  ⵜⴻⵜⵜⵓⴽⵣ  ⵜⵎⴰⵣⵉⵖⵜ ,  ⵙ  

ⵜⵉⴽⴽⵍⵜ  ⵜⴰⵎⵣⵡⴰⵔⵓⵜ  ⴳ  ⵓⵎⵣⵔⵓⵢ  ⵏ  ⵜⵎⴰⵣⵉⵔⵜ ,  ⵙ  ⵡⵓⴷⵎ  ⴰⵎⴰⴷⴷⵓⴷ  ⴰⵎ  

ⵜⵓⵜⵍⴰⵢⵜ ,  ⵓⵔ  ⴷ  ⵖⴰⵙ  ⵜⴰⵏⵜⴰⵍⴰ .  ⵎⴰⵛⴰ ,  ⵜⵉⵣⵉ  ⵏ  ⵓⵙⵏⴼⵍ  ⴰⵎⵇⵇⵢⵔⴰⵏ  ⴳ  ⵓⵙⵎⵔⵙⴰⵍ  

ⵏ ⵏⵙ ,  ⵜⵍⵍⴰ  ⴳ  ⵉⵏⴰⵡ  ⴰⴳⵍⴷⴰⵏ  ⵏ  17 ⴽⵟⵓⴱⵕ  2001, ⴷⴰ  ⵢⵉⵡⵢⵏ  ⵙ  ⵓⵙⴽⴰⵔ  ⵏ  ⵓⵙⵉⵏⴰⴳ  

ⴰⴳⵍⴷⴰⵏ  ⵉ  ⵜⵓⵙⵙⵏⴰ  ⵜⴰⵎⴰⵣⵉⵖⵜ  ( IRCAM). ⴳⵔ  ⵜⵔⵙⴰⵍ  ⵏ  ⵜⵎⵔⵙⴰⵍⵜ  ⴰⴷ  ⵜⴰⵎⴰⵢⵏⵓⵜ ,  

ⵉⵍⵍⴰ  ⵓⵙⵣⴳⵔ  ⵏ  ⵢⴰⵜ  ⵜⵙⵔⵜⵉⵜ  ⵜⵓⵙⵏⵉⵍⵙⵜ  ⴷⴰ  ⵉⵣⴷⵉⵏ  ⴷ  ⵎⴰⵢⴷ  ⵉⵍⵍⴰⵏ  ⴳ  ⵓⵎⵉⵔⵓ  

ⵍⵍⵉ  ⴱⵃⵕⴰ  ⵏⵥⵕⴰ .   

ⴳ  ⵓⵎⵏⵉⴷ  ⴰⴷ ,  ⴰⵔ  ⵢⴰⴽⴽⴰ  ⵓⵏⵓⵖ  1 ⴰⵙⴰⵜⵉ  ⵉ  ⵜⵣⵣⵉⴳⵉⵣⵜ  ⵏ  ⵜⵉⵍⵉⵜ  ⵏ  ⵜⵎⴰⵣⵉⵖⵜ  ⴳ  

ⵜⵉⵏⵎⵍ  ⵜⴰⵎⵏⵣⵓⵜ  ⵜⴰⵎⵕⵕⵓⴽⵜ  ⵙⴳ  ⵓⵙⵙⴽⵛⵎ  ⵏ ⵏⵙ  ⴳ  2003 ⴰⵔ  ⴰⵙⴳⴳⵯⴰⵙ  ⴷⴰ  

ⵉⵣⵡⴰⵔⵏ  ⵏⵉⵛⴰⵏ  ⵉ  ⵓⵙⵙⴽⵛⵎ  ⵏ ⵏⵙ  ⴳ  ⵓⴷⵓⵙⵜⵓⵔ .   

ⵓⵏⵓⵖ  ⴰⵎⵣⵡⴰⵔⵓ :  ⵜⵉⴳⵎⵉⴹⵉ  ⵏ  ⵜⵉⵏⵎⴰⵍ  ⴷⴰ  ⵉⵙⵙⵍⵎⴰⴷⵏ  ⵜⵓⵜⵍⴰⵢⵜ  ⵜⴰⵎⴰⵣⵉⵖⵜ  

2006–

2007 

2007–

2008 

2008–

2009 

2009–

2010 

ⴰⵙⵡⵉⵔ  

ⴰⵎⵣⵡⴰⵔⵓ  

5 20 40 60 80 100 100 

ⴰⵙⵡⵉⵔ  ⵡⵉⵙ  

ⵙⵉⵏ  

— 5 20 40 60 80 100 

ⴰⵙⵡⵉⵔ  ⵡⵉⵙ  

ⴽⵕⴰⴹ  

— — 5 20 40 60 80 

ⴰⵙⵡⵉⵔ  ⵡⵉⵙ  

ⴽⴽⵓⵥ  

— — — 5 20 40 60 

ⴰⵙⵡⵉⵔ  ⵡⵉⵙ  

ⵙⵎⵎⵓⵙ  

— — — — 5 20 40 

ⴰⵙⵡⵉⵔ  ⵡⵉⵙ  

ⵚⴹⵉⵚ  

— — — — — 50 20 

ⴰⵖⴱⴰⵍⵓ :  ⴰⵙⵎⵓⵜⵜⴳ  ⵉⴱⴷⴷⵏ  ⵖⴼ  ⵔⵔⵉⵃⴰⵏⵉ ,  2007,  ⴷⴰ  ⵢⵓⵙⵉⵏ  ⵙⴳ  ⵜⵎⴰⵡⴰⵙⵜ  ⵏ  ⵓⵙⵍⵎⴷ  ⴷ  

ⵓⵙⴳⵎⵉ ,  2004.  

 

ⴰⵙⵖⵣⵏ  ⴰⵎⴰⴷⴷⵓⴷ  ⵏ  ⵜⵎⴰⵣⵉⵖⵜ  ⴳ  ⵓⴷⵓⵙⵜⵓⵔ  ⵏ  2011, ⵓⵔ  ⵢⵉⵡⵢ  ⵙ  ⵢⵉⵎⴰⵏ  ⵏ ⵏⵙ  

ⴽⵔⴰ  ⵏ  ⵓⵙⵖⴰⵡⵍ  ⴰⵎⵖⵜⴰⵙ  ⴳ  ⵜⵉⵣⵉ  ⵏ  ⵓⵙⵣⴳⵔ  ⵏ ⵏⵙ .  ⵎⴰⵛⴰ ,  ⴳ  ⵉⵙⴳⴳⵯⴰⵙⵏ  ⴷⴰ  ⴷ  



ⵉⴹⴼⴰⵕⵏ  ⵏⵉⵛⴰⵏ ,  ⵢⵓⵙⴰ  ⴷ  ⵢⴰⵏ  ⵓⵣⵣⵉⴳⵣ  ⵏ  ⵜⵉⴷⵜ ,  ⵡⴰⵅⵅⴰ  ⵓⵔ  ⵉⴳⴳⵓⴷⵉ ,  ⴰⵀⴰ  

ⵉⴹⴼⴰⵕ  ⴰⴱⵔⵉⴷ  ⵏ  ⵓⵣⵎⵣ  ⴷⴰ  ⵉⵣⵡⴰⵔⵏ .  ⵎⴽ  ⴷⴰ  ⵉⵎⵎⴰⵍ  ⵡⵓⵏⵓⵖ  2 , ⴳⵔ  2011 ⴷ  

2015 ⵜⵍⵍⴰ  ⵢⴰⵜ  ⵜⵎⵔⵏⵉⵡⵜ  ⴳ  ⵓⵟⵟⵓⵏ  ⵏ  ⵜⵉⵏⵎⴰⵍ ,  ⵓⵍⴰ  ⵉⵙⵍⵎⴰⴷⵏ  ⴷ  ⵉⵏⵍⵎⴰⴷⵏ  ⴷⴰ  

ⵢⵇⵇⵔⴰⵏ  ⵜⵓⵜⵍⴰⵢⵜ  ⴰⴷ ,  ⵎⴰⵛⴰ  ⵙ  ⵢⴰⵜ  ⵜⵉⵣⵣⵉ  ⵜⴰⵏⴰⵎⵎⴰⵙⵜ :  ⵙⴳ  4.486 ⵏ  ⵜⵉⵏⵎⴰⵍ  ⴳ  

2011/2012 ⵜⵎⵎⴰⵜⵜⵉ  ⵙ  4.581 ⴳ  2014/2015; ⵙⴳ  4.935 ⵏ  ⵉⵙⵍⵎⴰⴷⵏ  ⴰⵔ  5.133; 

ⴷ  ⵙⴳ  544.820 ⵏ  ⵉⵏⵍⵎⴰⴷⵏ  ⴰⵔ  597.000. 

 

ⵓⵏⵓⵖ  ⵡⵉⵙ  2:  ⵉⵙⴼⴽⴰ  ⵏ  ⵓⵙⵍⵎⴷ  ⵏ  ⵜⵎⴰⵣⵉⵖⵜ  (2011 -  2015) 

 

ⴰⵙⴳⴳⵯⴰⵙ  

ⴰⵏⵎⵍⴰⵏ  

ⵜⵉⵏⵎⴰⵍ  ⵉⵙⵍⵎⴰⴷⵏ  ⵉⵏⵍⵎⴰⴷⵏ  

2014/2015 4581 5133 597 000 

2013/2014 4575 5100 594 570 

2012/2013 4525 5060 585 300 

2011/2012 4486 4935 544 820 

    

 
ⴰⵖⴱⴰⵍⵓ :  ⴱⵓⵛⵔⴰ  ⵍⴱⵔⴽⴰⵏⵉ ,  «  ⵜⴰⵎⴰⵣⵉⵖⵜ  ⴳ  ⵡⴰⵎⵓⵔⴰⴽⵓⵛ ,  ⴳⵔ  ⵜⵉⵏⵎⵍ  ⴷ  ⵓⵎⵏⴰⴹ  ⴰⵙⵏⵉⵍⵙ  » ,  ⴳ  

ⵄⴱⴷⵕⵕⵣⵣⴰⵇ  ⴷⵓⵔⴰⵔⵉ  (ⴰⵎⵣⴷⴰⵢ ) ,  ⵜⴰⵎⴰⵣⵉⵖⵜ :  ⵉⵙⵎⴷⵢⴰ ,  ⵜⵉⵍⴰⵡⵜ  ⴷ  ⵜⵎⵙⴽⵔⵜ  ⵏ  ⵓⵙⵙⵍⵎⴷ ,  

ⵜⵉⵎⵙⴰⵍ  ⵏ  ⵜⵎⴰⵣⵉⵖⵜ ,  ⵓⵟⵟⵓ ⵏ  9 ,  201 8,  ⵜⴰⵙ .  4 1–72 .  

 

ⴰⴼⴰⴷ  ⴰⴷ  ⵏⵙⵔⵙ  ⵉⵙⴼⴽⴰ  ⴰⴷ  ⴳ  ⵓⵙⴰⵜⵉ  ⵏ ⵏⵙⵏ ,  ⵉⵇⵇⴰⵏ  ⴷ  ⴰⴷ  ⵏⵙⵙⴽⵜⵉ  ⵎⴰⵙ  ⴷ  

ⴰⵙⵙⵍⵎⴷ  ⴰⵎⵏⵣⵓ  ⴳ  ⵡⴰⵎⵓⵔⴰⴽⵓⵛ  ⴰⵔ  ⵉⵙⵙⴽⵛⴰⵎ  ⴳ  ⵉⵙⴳⴳⵯⴰⵙⵏ  ⴰⵏⵏ  ⴰⵜⵜⴰⵢⵏ  ⵏ  4 

ⵉⴷ  ⵎⵍⵢⵓⵏ  ⵏ  ⵉⵏⵍⵎⴰⴷⵏ ,  ⴰⵢⵏⵏⴰ  ⵉⵎⵎⴰⵍⵏ  ⵎⴰⵙ  ⴷ  ⵉⵏⵍⵎⴰⴷⵏ  ⴷⴰ  ⵢⵇⵇⵔⴰⵏ  ⵜⴰⵎⴰⵣⵉⵖⵜ  ⴰⵔ  

ⵙⵎⴷⵢⴰⵏ  ⴰⵜⵜⴰⵢⵏ  ⵏ  13–15% ⵙⴳ  ⵜⵎⵓⵜⵜⵔⵜ .  ⴰⵔ  ⴰⵖ  ⵜⵜⴰⴷⵊⴰⵏ  ⵓⵏⵓⵖⵏ  ⵡⵉⵙ  3 ⴷ  ⵡⵉⵙ  

4 ⴰⴷ  ⵏⵥⵕ  ⵜⴰⵣⵣⵉⴳⵣⵜ  ⵏ  ⵓⵙⵙⵍⵎⴷ  (ⵙ  ⵓⵎⴰⵜⴰ)  ⵙⴳ  2004 ⴰⵔ  2024.  ⴳ  ⵜⵉⵣⵉ  

ⴷⴳ  ⴰⵔ  ⴰⵖ  ⵉⵜⵜⴰⴷⵊⴰ  ⵡⵓⵏⵓⵖ  ⵡⵉⵙ  5 ⴰⴷ  ⵏⵥⵕ  ⵉⵎⵣⴰⵔⴰⵢⵏ  ⴳⵔ  ⵜⵎⵏⴰⴹⵉⵏ  ⴳ  

ⵓⵙⵡⵉⵔ  ⴰⵙⴳⵎⴰⵏ ,  ⵙ  ⵓⵙⵎⵏⵉⴷ  ⵏ  ⵜⴳⵎⵉⴹⵉ  ⵏ  ⵉⵎⵣⴷⴰⵖⵏ  ⴷ  ⵓⵙⵙⵍⵎⴷ  ⴰⵎⵏⵣⵓ  ⵙ  

ⵜⵎⵏⴰⴹⵉⵏ .   

 

ⵓⵏⵓⵖ  ⵡⵉⵙ  3:  ⵓⵟⵟⵓⵏ  ⵏ  ⵉⵏⵍⵎⴰⴷⵏ  ⵙ  ⵓⵙⵡⵉⵔ  ⴰⵙⴳⵎⴰⵏ  

 

ⵉⵎⵉⵔ  /  

ⴰⵏⴰⵡ   

2004/05 2009/10 2014/15 2019/20 2022/23 2023/24 

ⴰⵙⵙⵍⵎⴷ  ⴰⵎⵣⵡⴰⵔⵓ  

ⵉⵔⴱⴰⵏ  422 019  389 730  415 848  476 989  470 488  479 672  

ⵜⵉⵔⴱⴰⵜⵉ ⵏ  266 961  284 009  319 734  416 669  460 905  471 924  
ⵜⴰⵎⵓⵜⵜⵔⵜ  688 980  673 739  735 582  893 658  931 393  951 596  

ⴰⵙⵙⵍⵎⴷ  ⴰⵎⵏⵣⵓ  

ⵉⵔⴱⴰⵏ  2  15 7 8 95  2  08 1 2 93  2  12 4 6 18  2  36 2 8 43  2  43 0 8 72  2  38 7 2 79  

ⵜⵉⵔⴱⴰⵜⵉ ⵏ  1  86 4 7 05  1  86 3 9 08  1  91 4 7 74  2  17 3 0 76  2  25 2 1 41  2  21 9 2 47  

ⵜⴰⵎⵓⵜⵜⵔⵜ  4  02 2 6 00  3  94 5 2 01  4  03 9 3 92  4  53 5 9 19  4  68 3 0 13  4  60 6 5 26  



ⴰⵙⵉⵏⴰ ⵏ  ⴰⵎⵙⵓⵜⵜⴳ  

ⵉⵔⴱⴰⵏ  681  072  799 171  893 007  951 610  1  08 1 8 78  1  12 5 6 29  

ⵜⵉⵔⴱⴰⵜⵉ ⵏ  550  680  633 918  734 374  839 363  980 173  1  02 8 3 02  

ⵜⴰⵎⵓⵜⵜⵔⵜ  1  23 1 7 52  1  43 3 0 89  1  62 7 3 81  1  79 0 9 73  2  06 2 0 51  2  15 3 9 31  

 ⴰⵙⵉⵏⴰⵏ  ⵏ  ⵓⵙⵎⴷⵉ  

ⵉⵔⴱⴰⵏ  335  345  437 464  510 003  505 351  559 892  584 970  

ⵜⵉⵔⴱⴰⵜⵉ ⵏ  298  064  424 052  465 291  533 383  626 885  658 379  

ⵜⴰⵎⵓⵜⵜⵔⵜ  633  409  861 516  975 294  1  03 8 7 34  1  18 6 7 77  1  24 3 3 49  

ⵏ ⵏⵉⴼ  ⴱⴰⴽⴰⵍⵓⵔⵢⴰ  

ⵉⵔⴱⴰⵏ  …  5  44 7  7  48 3  6  95 3  9  15 6  9  32 1  

ⵜⵉⵔⴱⴰⵜⵉ ⵏ  …  4  08 5  7  01 8  7  08 7  9  12 3  9  17 6  

ⵜⴰⵎⵓⵜⵜⵔⵜ  …  9  53 2  14  5 01  14  0 40  18  2 79  18  4 97  

ⴰⵙⵙⵍⵎⴷ  ⴰⵏⴰⴼⵍⵍⴰ  

ⵉⵔⴱⴰⵏ  176  521  … … 509 294  564 598  556 576  

ⵜⵉⵔⴱⴰⵜⵉ ⵏ  149  435  … … 509 365  654 089  684 456  

ⵜⴰⵎⵓⵜⵜⵔⵜ  325  956  365 276  742 404  1  01 8 6 59  1  21 8 6 87  1  24 1 0 32  

ⴰⵙⵎⵓⵜⵜⴳ  ⴰⵣⵣⵓⵍⴰⵏ  

ⵉⵔⴱⴰⵏ  97  8 82  141 402  … … … … 

ⵜⵉⵔⴱⴰⵜⵉ ⵏ  73  9 11  110 205  … … … … 

ⵜⴰⵎⵓⵜⵜⵔⵜ  171  793  251 607  359 672  360 695  353 946  355 752  

 

ⴰⵖⴱⴰⵍⵓ :  ⵜⴻⵜⵜⵓⵙⵎⵓⵜⵜⴳ  ⵜⴰⵏⴰⴹⵜ  ⴰⴷ  ⵙⴳ  ⵉⵙⴼⴽⴰ  ⵏ  ⵜⵎⴰⵡⴰⵙⵜ  ⵏ  ⵓⵙⴳⵎⵉ  ⴰⵏⴰⵎⵓⵔ  

ⴷ  ⵓⵙⵙⵍⵎⴷ  ⴰⵎⵣⵡⴰⵔⵓ  ⴷ  ⵜⵓⵏⵏⵓⵏⵜ ,  ⴷ  ⵜⵎⴰⵡⴰⵙⵜ  ⵏ  ⵓⵙⵙⵍⵎⴷ  ⴰⵏⴰⴼⵍⵍⴰ  ⴷ  ⵓⵔⵣⵣⵓ  

ⴰⵎⴰⵙⵙⴰⵏ  ⴷ  ⵓⵙⵏⴼⵍⵓⵍ  (ⵉⵏⵎⵎⴰⵍⵏ  ⵉⵏⴰⵎⵓⵏⵏ  ⵏ  ⵡⴰⵎⵓⵔⴰⴽⵓⵛ ,  HCP, ⵜⴰⵥⵕⵉⴳⵜ  ⵏ  2025).  

 

ⵓⵏⵓⵖ  ⵡⵉⵙ  4:  ⵜⴰⵣⵣⵉⴳⵉⵣⵜ  ⵏ  ⵉⵏⵍⵎⴰⴷⵏ  ⵏ  ⵓⵙⵡⵉⵔ  ⴰⵎⵏⵣⵓ  ⴳ  ⵡⴰⵎⵓⵔⴰⴽⵓⵛ  

 

ⴰⵖⴱⴰⵍⵓ :  ⵜⴻⵜⵜⵓⵙⵎⵓⵜⵜⴳ  ⵜⴰⵏⴰⴹⵜ  ⴰⴷ  ⵙⴳ  ⵉⵙⴼⴽⴰ  ⵏ  ⵜⵎⴰⵡⴰⵙⵜ  ⵏ  ⵓⵙⴳⵎⵉ  ⴰⵏⴰⵎⵓⵔ  

ⴷ  ⵓⵙⵙⵍⵎⴷ  ⴰⵎⵣⵡⴰⵔⵓ  ⴷ  ⵜⵓⵏⵏⵓⵏⵜ ,  ⴷ  ⵜⵎⴰⵡⴰⵙⵜ  ⵏ  ⵓⵙⵙⵍⵎⴷ  ⴰⵏⴰⴼⵍⵍⴰ  ⴷ  ⵓⵔⵣⵣⵓ  

ⴰⵎⴰⵙⵙⴰⵏ  ⴷ  ⵓⵙⵏⴼⵍⵓⵍ  (ⵉⵏⵎⵎⴰⵍⵏ  ⵉⵏⴰⵎⵓⵏⵏ  ⵏ  ⵡⴰⵎⵓⵔⴰⴽⵓⵛ ,  HCP, ⵜⴰⵥⵕⵉⴳⵜ  ⵏ  2025).  

 

https://www.hcp.ma/file/244142/
https://www.hcp.ma/file/244142/


ⵓⵏⵓⵖ  ⵡⵉⵙ  5:  ⵜⵉⴳⵎⵉⴹⵉ  ⵏ  ⵉⵎⵣⴷⴰⵖⵏ  ⴷ  ⵓⵙⵍⵎⴷ  ⴰⵎⵏⵣⵓ  ⵙ  ⵜⵎⵏⴰⴹⵉⵏ  

 

 
 
ⴰⵖⴱⴰⵍⵓ :  HCP ,  2025  

 

ⵡⴰⵅⵅⴰ  ⵉⵍⵍⴰ  ⵡⴰⴷⴷⵓⵔ  ⴰⵙⵎⴽⵜⴰⵏ  ⵏ  ⵓⵙⵙⵍⵎⴷ  ⵏ  ⵜⵎⴰⵣⵉⵖⵜ  ⵏ ⵏⵉⴼ  ⵏ  ⵓⵙⵙⴽⵛⵎ  ⵏ ⵏⵙ  

ⴳ  ⵓⴷⵓⵙⵜⵓⵔ ,  ⵎⴰⵛⴰ  ⴰⵢⴰ  ⵓⵔ  ⵉⴼⴼⵔ  ⵜⵉⵎⴽⵔⵉⵙⵉⵏ  ⵢⴰⴹⵏⵉⵏ  ⴳ  ⵜⵓⵚⴽⵉⵡⵜ  ⵏ ⵏⵙ  

ⵜⴰⵎⵔⵙⴰⵍⴰⵏⵜ .  ⵡⴰⵅⵅⴰ  ⵉⵎⵇⵇⵓⵔ  ⵓⵟⵟⵓⵏ  ⵏ  ⵜⵉⵏⵎⴰⵍ ,  ⵉⵙⵍⵎⴰⴷⵏ  ⴷ  ⵉⵏⵍⵎⴰⴷⵏ ,  

ⵜⴰⵎⵔⵏⵉⵡⵜ  ⴰⴷ  ⵜⵎⵓⵏ  ⴷ  ⵓⵙⴷⵔⵓⵙ  ⵏ  ⵉⵎⴳⴳⵉⵡⴰⵙ  ⵉⵎⵥⵍⴰⵢⵏ  ⴷ  ⵉⵎⵙⵎⵓⵜⵜⴳⵏ  ⴳ  

ⵡⴰⵎⵎⴰⵙⵏ  ⵉⵎⵏⴰⴹⵏ  ⵏ  ⵜⵣⵣⵓⵍⵉⵏ  ⵏ  ⵓⵙⴳⵎⵉ  ⴷ  ⵓⵙⵎⵓⵜⵜⴳ  (CRMEF). ⵙ  ⵢⴰⵏ  ⵡⴰⵡⴰⵍ  

ⵢⴰⴹⵏ ,  ⵜⴰⵣⵣⵉⴳⵣⵜ  ⴰⴷ  ⵜⵎⴳⴰⵍ  ⴷ  ⵜⵎⵥⵍⴰ  ⵏ  ⵓⵙⵍⴳⵏ  ⴰⴷⵙⵍⴰⵏ  26-16, ⴷⴰ  ⵔⴰⴷ  ⵏⵥⵕ  

ⵙ  ⴷⴰⵜ ,  ⴷⴰ  ⵉⵙⵙⵉⴷⵉⴷⵏ  ⴳ  ⵜⵓⵎⴰⵢⵜ  ⵏ ⵏⵙ  ⵎⴰⵙ  ⴷ  ⵓⵙⵎⴰⴷⴷⵓⴷ  ⵏ  ⵜⵎⴰⵣⵉⵖⵜ  ⵓⵔ  

ⵉⵖⵉⵢ  ⴰⴷ  ⵉⵇⵇⵉⵎ  ⵖⴰⵙ  ⴳ  ⴰⵙⴱⵉⵔⵔⵃ  ⵓⵍⴳⵉⵏ ,  ⵎⴰⵛⴰ  ⵉⵙⵙⵓⵜⵔ  ⵜⵉⵎⴳⴳⵉⵜⵉⵏ  

ⵜⵉⵎⴰⴽⴽⴰⵣⵉⵏ  ⵏ  ⵓⵙⵎⵓⵜⵜⴳ ,  ⴰⵙⵖⵉⵡⵙ  ⴷ  ⵓⴹⴼⵓⵕ .  ⵜⵉⵍⵉⵜ ,  ⴳ  ⵓⴹⵕⵉⵚ  ⵓⵍⴳⵉⵏ ,  ⵏ  

ⵜⵎⴰⵡⴰⵢⵉⵏ  ⵉⵣⴷⵉⵏ  ⴷ  ⵓⵙⴱⵓⵖⵍⵓ  ⵏ  ⵉⵙⵓⴳⴰⵎ  ⵉⵏⴼⴳⴰⵏⵏ ,  ⴷ  ⵓⵙⵎⵓⵜⵜⴳ  ⵏ  ⵉⵖⴰⵡⴰⵙⵏ  ⵏ  

ⵜⵉⴳⴳⴰⵡⵜ ,  ⴷ  ⵓⵙⵏⴼⵍⵓⵍ  ⵏ  ⵜⵙⵇⵇⵉⵎⵉⵏ  ⵏ  ⵓⴹⴼⵓⵕ  ⴷ  ⵓⵙⵜⴰⵍ ,  ⴰⵔ  ⵜⵎⵎⴰⵍ  ⵎⴰⵙ  ⴷ  

ⵜⴰⵙⵓⵍⴰⵏⵜ  ⵏ  ⵜⵙⵔⵜⵉⵜ  ⴰⴷ  ⵜⵓⵙⵏⵉⵍⵙⵜ  ⵜⵣⴷⵉ  ⵙ  ⵓⵙⵎⴰⵜⴰ  ⵏ ⵏⵙ  ⴰⵏⵎⵍⴰⵏ  ⵓⵍⴰ  ⵙ  

ⵜⴷⵓⵙⵉ  ⵏ  ⵉⵎⴰⵙⵙⵏ  ⵏ ⵏⵙ  ⵏ  ⵓⵎⴰⵡⴰⵙ .  ⵙⴳ  ⵜⴰⵏⵏⴰⵢⵜ  ⴰⴷ ,  ⴰⵙⴷⵔⵓⵙ  ⵏ  ⵉⵎⴳⴳⴰⵢⵏ  ⵏ  

ⵓⴹⴼⵓⵕ  ⵉⵖⵉⵢ  ⴰⴷ  ⵉⵜⵜⵓⵖⵔⴰ  ⴰⵎ  ⵢⴰⵜ  ⵜⵎⴰⵜⴰⵔⵜ  ⵏ  ⵜⴰⴳⴳⵓⴳⵜ  ⵉⵙⵓⵍⵏ  ⴳⵔ  ⵓⵙⵉⵜⴳ  

ⴰⵣⵔⴼⴰⵏ  ⴷ  ⵓⵣⵣⴳⵉⵔ  ⵏ  ⵜⵉⴷⵜ .  

 

ⵙⴳ  ⵓⵙⵎⴰⴷⴷⵓⴷ  ⴰⵎⴰⵜⴰⵔ  ⵖⵔ  ⵓⵣⵣⴳⵉⵔ  ⵏ  ⵜⵉⴷⵜ  

ⵜⴰⵣⵣⵉⴳⵣⵜ  ⵉⵜⵜⵓⵥⵕⴰⵏ  ⴳⵔ  2011 ⴷ  2015 ⵓⵔ  ⵜⵖⵉⵢ  ⴰⴷ  ⵜⵜⵓⵖⵔⴰ  ⴰⵎ  ⵢⴰⵜ  

ⵜⵢⴰⴼⵓⵜ  ⵜⵓⵙⵔⵉⴷⵜ  ⴷ  ⵜⵖⴰⵡⵍⴰⵏⵜ  ⵏ  ⵓⵙⵏⴼⵍ  ⴰⴷⵓⵙⵜⵓⵔⴰⵏ  ⵏ  ⵢⵓⵍⵢⵓⵣ  2011. ⵡⴰⵅⵅⴰ  

ⵜⵍⴰ  ⵜⵎⴰⵣⵉⵖⵜ  ⵜⵓⵙⵏⵜ  ⵜⵓⴷⵓⵙⵜⵓⵔⴰⵏⵜ  ⵜⴰⵎⴰⵢⵏⵓⵜ  ⵙ  ⵡⴰⴷⴷⴰⴷ  ⴰⵎⴰⴷⴷⵓⴷ ,  ⴰⵙⵉⵜⴳ  

ⴰⴷ  ⵉⵙⵙⵓⵜⵔ  ⵉⵙⴳⴳⵯⴰⵙⵏ  ⴰⴼⴰⴷ  ⴰⴷ  ⵉⵜⵜⵓⵙⵓⵖⵍ  ⵙ  ⵉⵎⴰⵙⵙⵏ  ⵉⵣⵔⴼⴰⵏⵏ  ⵉⵖⵉⵢⵏ  

https://resultats2024.rgphapps.ma/superset/dashboard/0fbd169b-19e1-4338-a344-e58bb9a02a4d/?permalink_key=pmo6qLqylzY&standalone=true


ⴰⴷ  ⵙⵡⵓⵜⵜⵓⵏ  ⵎⴰⵎⴽ  ⵙ  ⵉⵇⵇⴰⵏ  ⴰⴷ  ⵜⵙⵉⴷⴼ  ⵏ  ⵜⵉⴷⵜ  ⴳ  ⵜⵓⴷⵔⵜ  ⵜⴰⴳⴷⵓⴷⴰⵏⵜ .  ⴳ  

ⵓⵙⴳⴳⵯⴰⵙ  ⵏ  2019, ⵉⵙⵖⵣⵏ  ⵓⴱⵕⵍⴰⵎⴰⵏ  ⵖⴼ  ⵓⵙⴱⵓⵖⵍⵓ  ⴰⵣⵔⴼⴰⵏ  ⵉⵇⵇⴰⵏⵏ .  ⴷ  ⴳ  

ⵉⵙⵜⴳⴳⵯⵔ  ⵏ  ⵜⵡⴰⵍⴰ  ⵜⴰⴱⵕⵍⴰⵎⴰⵏⵜ  ⵜⴰⵎⵣⵡⴰⵔⵓⵜ  ⴷⴰ  ⵙⵙⵉⵅⴼⵏ  ⵉⵎⵓⵙⵍⵎⵏ  ⵏ  

ⵓⴽⴰⴱⴰⵕ  ⵏ  ⵜⵣⵔⴼⵜ  ⴷ  ⵜⴳⵎⵉ  (PJD), ⵜⵜⵓⵙⵎⵏⵉⴷⵏ  ⵙⵉⵏ  ⵉⵙⵏⵜⴰⵢⵏ  ⵉⴷⵙⵍⴰⵏⵏ :  ⴰⵙⵍⴳⵏ  

ⴰⴷⵙⵍⴰⵏ  ⵓⵟⵟⵓⵏ  26-16, ⴷⴰ  ⵉⵙⵡⵓⵜⵜⵓⵏ  ⵜⵉⴼⵔⴽⵉⵡⵉⵏ  ⵏ  ⵓⵣⵣⴳⵉⵔ  ⵏ  ⵡⴰⴷⴷⴰⴷ  

ⴰⵎⴰⴷⴷⵓⴷ  ⵏ  ⵜⵓⵜⵍⴰⵢⵜ  ⵜⴰⵎⴰⵣⵉⵖⵜ  ⴷ  ⵜⵎⴰⵎⴽⵉⵏ  ⵏ  ⵓⵙⵉⴷⴼ  ⵏ ⵏⵙ ,  ⴷ  ⵓⵙⵍⴳⵏ  ⴰⴷⵙⵍⴰⵏ  

ⵓⵟⵟⵓⵏ  04-16, ⵉⵥⵍⵉⵏ  ⵙ  ⵓⵙⵇⵇⵉⵎ  ⴰⵏⴰⵎⵓⵔ  ⵏ  ⵜⵓⵜⵍⴰⵢⵉⵏ  ⴷ  ⵜⵓⵙⵙⵏⴰⵡⵉⵏ  

ⵜⵉⵎⵕⵕⵓⴽⵉⵢⵉⵏ ,  ⴷⴳ  ⵉⵇⵇⴰⵏ  ⴰⴷ  ⵉⵙⵉⴷⴼ  ⵓⵙⵉⵏⴰⴳ  ⴰⴳⵍⴷⴰⵏ  ⵉ  ⵜⵓⵙⵙⵏⴰ  

ⵜⴰⵎⴰⵣⵉⵖⵜ  ( IRCAM). ⵉⵔⵏⵓ  ⵖⴼ  ⵓⵙⴰⵜⵉ  ⴰⴷ  ⴰⵎⴰⵢⵏⵓ ,  ⴳ  ⵜⵡⴰⵍⴰ  ⵜⴰⴱⵕⵍⴰⵎⴰⵏⵜ   ⴰⴷ  

ⵏⵉⵜ ,  ⴰⵙⵍⴳⵏ  ⴰⵙⴰⵜⵉ  ⵓⵟⵟⵓⵏ  51-17 ⵉⵥⵍⵉⵏ  ⵙ  ⵓⵏⴳⵔⴰⵡ  ⵏ  ⵓⵙⴳⵎⵉ  ⴷ  ⵓⵙⵎⵓⵜⵜⴳ  ⴷ  

ⵓⵔⵣⵣⵓ  ⴰⵎⴰⵙⵙⴰⵏ ,  ⴷⴰ  ⵉⵙⵏⵎⴰⵍⴰⵏ  ⴰⵙⵡⵓⵜⵜⵓ  ⵏ  ⵉⵎⵏⵉⵔⵏ  ⵉⵎⴰⵜⴰⵢⵏ  ⵏ  ⵓⵙⵏⴼⵍ  

ⴰⵙⴳⵎⴰⵏ ,  ⴰⵀⴰ  ⵉⴼⴽ  ⵢⴰⵏ  ⵡⴰⵏⵙⴰ  ⴰⵎⴰⵢⵏⵓ  ⵏ  ⵜⵉⵡⵉⵙⵉ  ⴰⴼⴰⴷ  ⴰⴷ  ⵉⵜⵜⵓⵙⵔⴰⵙ  

ⵓⵙⵙⵍⵎⴷ  ⵏ  ⵜⵎⴰⵣⵉⵖⵜ .   

ⴰⵙⵙⵓⴼⵖ  ⵏ  ⵓⵙⵍⴳⵏ  ⴰⴷⵙⵍⴰⵏ  26-16, ⴳ  ⵛⵓⵜⴰⵏⴱⵉⵔ  2019, ⵉⴳⴰ  ⵢⴰⵜ  ⵜⵉⵣⵉ  ⵏ  

ⵓⵙⵏⴼⵍ  ⴰⵎⵇⵇⵔⴰⵏ .  ⵓⵔ  ⴷ  ⴰⵛⴽⵓ  ⵉⵙⵙⵏⵜⵉ  ⴰⵙⵙⵍⵎⴷ  ⵏ  ⵜⵎⴰⵣⵉⵖⵜ  ⵙⴳ  ⵜⵣⵡⵉⵔⵉ ,  

ⴷⴰ  ⵢⴰⴷ  ⵉⵍⵍⴰⵏ  ⴳ  ⵓⵏⴳⵔⴰⵡ  ⴰⵙⴳⵎⴰⵏ  ⵙⴳ  2003, ⵎⴰⵛⴰ  ⴰⵛⴽⵓ  ⵙ  ⵜⵉⴽⴽⵍⵜ  

ⵜⴰⵎⵣⵡⴰⵔⵓⵜ  ⵉⵙⵡⵓⵜⵜⵓ  ⵙ  ⵜⵎⵙⴰⵙⵜ  ⵎⴰⵎⴽ  ⵙ  ⵉⵇⵇⴰⵏ  ⴰⴷ  ⵉⵜⵜⵓⵙⵣⴳⵔ  ⵡⴰⴷⴷⴰⴷ  

ⵏ ⵏⵙ  ⴰⵎⴰⴷⴷⵓⴷ .  ⵉⵙⵏⵎⵍ  ⵓⵙⵍⴳⵏ  ⵜⴰⵎⴰⵣⵉⵖⵜ  ⴰⵎ  ⵢⴰⵜ  ⵜⴳⵔⵓⵎⵎⴰ  ⵏ  ⵉⵡⵏⵏⴰ  

ⵜⵓⵙⵏⵉⵍⵙⵉⵏ ,  ⵉⵙⵙⵉⴷⵉⴷ  ⵜⵉⵔⵔⴰ  ⵏ  ⵜⴼⵉⵏⴰⵖ ,  ⵉⵙⵉⵜⴳ  ⵙ  ⵓⵙⵙⵍⵎⴷ  ⵏ ⵏⵙ  ⴰⵎ  ⵢⴰⵏ  

ⵓⵣⵔⴼ  ⵉ  ⵉⵎⵕⵕⵓⴽⵉⵢⵏ  ⴰⴽⴽⵯ ,  ⴰⵀⴰ  ⵉⴼⴽⴰ  ⴰⵏⴰⴹ  ⵙ  ⵓⵙⵉⴷⴼ  ⵏ ⵏⵙ  ⴰⵎⵙⵙⴽⴼⵍ  ⴳ  

ⵉⵙⵡⵉⵔⵏ  ⵉⵎⵢⴰⵏⴰⵡⵏ  ⵏ  ⵓⵏⴳⵔⴰⵡ  ⵏ  ⵓⵙⴳⵎⵉ  ⴷ  ⵓⵙⵎⵓⵜⵜⴳ ,  ⴰⴳⴷⵓⴷⴰⵏ  ⵓⵍⴰ  ⵓⵙⵍⵉⴳ :  

ⴰⵙⵙⵍⵎⴷ  ⴰⵎⵣⵡⴰⵔⵓ ,  ⴰⵎⵏⵣⵓ ,  ⴰⵙⵉⵏⴰⵏ  ⴷ  ⵓⵙⵎⵓⵜⵜⴳ  ⴰⵣⵣⵓⵍⴰⵏ .  ⵓⴳⴳⵓⵔ  ⵏ  ⵓⵢⴰ ,  

ⵉⵙⵡⵓⵜⵜⵓ  ⵓⵙⵍⴳⵏ  ⵉⵖⴰⵡⴰⵙⵏ  ⵉⴽⵓⴷⴰⵏⵏ  ⵏ  ⵓⵣⵣⴳⵉⵔ— ⵏ  5 , 10 ⴷ  15 ⵏ  ⵉⵙⴳⴳⵯⴰⵙⵏ ,  

ⵙ  ⵢⵉⴳⵔⴰⵏ— ⴰⵀⴰ  ⵉⵙⵔⵙ  ⵉ  ⵜⵉⵎⴰⵡⴰⵙⵉⵏ  ⴷ  ⵜⵎⵔⵙⴰⵍ  ⵉⵜⵜⵓⴳⴳⴰⵏ  ⴰⴷ  ⵙⵎⵓⵜⵜⴳⵏⵜ  

ⵉⵖⴰⵡⴰⵙⵏ  ⵉⵎⵥⵍⴰⵢⵏ .  

ⵙⴳ  ⵜⵙⴳⴰ  ⵏ ⵏⵙ ,  ⵉⵙⵏⵎⴰⵍⴰ  ⵓⵙⵍⴳⵏ  ⴰⴷⵙⵍⴰⵏ  ⵏ  04-16 ⴰⵙⵇⵇⵉⵎ  ⴰⵏⴰⵎⵓⵔ  ⵏ  ⵜⵓⵜⵍⴰⵢⵉⵏ  

ⴷ  ⵜⵓⵙⵙⵏⴰⵡⵉⵏ  ⵜⵉⵎⵕⵕⵓⴽⵉⵢⵉⵏ ,  ⵉⵜⵜⵓⴱⴷⴰⵔⵏ  ⴳ  ⵓⵎⴰⴳⵔⴰⴷ  5 ⵏ  ⵓⴷⵓⵙⵜⵓⵔ .   

ⵜⴰⵎⵔⵙⵍⵜ  ⴰⴷ  ⵜⵟⵟⴰⴼ  ⴳ  ⵜⵎⵙⴽⵉⵔⵉⵏ  ⵏ ⵏⵙ  ⴰⴷ  ⴼⴼⴽ  ⵉⵙⵖⵍⴰⴼ  ⴷ  ⵓⵙⵡⴰⵍⴰ  ⴳ  

ⵢⵉⴳⵔ  ⵏ  ⵜⵙⵔⵜⵉⵜ  ⵜⵓⵙⵏⵉⵍⵙⵜ  ⴷ  ⵜⴷⵍⵙⴰⵏⵜ ,  ⵢⴰⴽ  ⴰⴷ  ⵜⴹⴼⵕ  ⴰⵙⵎⵓⵙⵙⵓ  ⵏ  

ⵡⴰⴷⴷⴰⴷ  ⴰⵎⴰⴷⴷⵓⴷ  ⵏ  ⵜⵎⴰⵣⵉⵖⵜ  ⴷ  ⵓⵙⵉⴷⴼ  ⵏ ⵏⵙ  ⴰⵎⵙⵙⴽⴼⵍ  ⴳ  ⵜⵙⵔⵜⴰⵢ  

ⵜⵉⴳⴷⵓⴷⴰⵏⵉⵏ  (ⴳⵉⵙⵏⵜ  ⵜⵉⵙⴳⵎⴰⵏⵉⵏ) .  

ⵙⴳ  ⴷⵉ ,  ⵉⵇⵇⴰⵏ  ⴷ  ⴰⴷ  ⵉⵎⵓⵜⵜⵉ  ⵓⵙⴼⵙⵉ  ⵖⵔ  ⵓⵣⵎⵣ  ⵏ  2019-2026, ⴰⵛⴽⵓ  ⴳ  

ⵉⵙⴳⴳⵯⴰⵙⵏ  ⴰⴷ  ⴷⴳ  ⵏⵣⵎⵔ  ⴰⴷ  ⵏⵙⵖⴰⵍ  ⵙ  ⵓⴳⴳⵓⵔ  ⵏ  ⵜⵉⴼⴰⵡⵜ  ⴰⵙⴰⵜⵉ  ⵏ  ⵜⵉⴷⵜ  ⵏ  

ⵜⵓⵚⴽⵉⵡⵜ  ⴰⴷ  ⵜⴰⵍⴳⴰⵎⴰⵏⵜ  ⵜⴰⵎⴰⵢⵏⵓⵜ .   ⴳ  ⵜⵉⵣⵉ  ⴰⵏⵏ  ⴷⴳ  ⵉⵖⵉⵢ  ⴰⴷ  ⵉⵜⵜⵓⵥⵕⴰ  ⵉⵙ  



ⵜⴼⴼⵖ  ⵜⵎⴰⴷⴷⵓⴷⵜ  ⵙⴳ  ⵓⵎⵏⵣⴰⵢ  ⴰⵎⴰⵜⴰⵢ  ⴰⴼⴰⴷ  ⴰⴷ  ⵜⴳ  ⵢⴰⵜ  ⵜⵙⵔⵜⵉⵜ  ⵜⴰⵙⴳⵎⴰⵏⵜ  

ⵜⴰⵎⵙⴽⴰⵔⵜ .   

ⴳ  ⵜⵉⵍⴰⵡⵜ ,  ⵡⴰⵅⵅⴰ  ⵉⵍⵍⴰ  ⵓⵎⵓⵙⵙⵓ  ⴰⴷ  ⴰⵣⵔⴼⴰⵏ  ⴰⵎⴰⵢⵏⵓ ,  ⴰⵣⵣⴳⵉⵔ  ⵓⵔ  

ⵉⵣⵣⵉⴳⵉⵣ  ⵙ  ⵢⴰⵜ  ⵜⵖⴰⵔⴰⵙⵜ  ⵜⴰⵡⵜⵓⵎⴰⵜⵜ  ⵓⵍⴰ  ⵜⴰⴷⴰ  ⵉⵎⵙⴰⵙⴰⵏ .  ⵜⴰⵣⵣⵉⴳⵣⵜ  

ⵓⵔ  ⵜⴳⵉ  ⵜⵓⵙⵔⵉⴷⵜ  ⴰⵛⴽⵓ  ⵜⵣⴷⵉ  ⴷ  ⵉⵙⵓⴳⴰⵎ  ⵉⵍⵍⴰⵏ ,  ⵜⵉⵖⵜⴰⵙⵉⵏ  

ⵜⵉⵎⵙⵙⵓⴳⵓⵔⵉⵏ ,  ⴷ  ⵓⵙⵡⵉⵔ  ⵏ  ⵜⵉⵔⵉⵜ  ⵜⴰⵙⵔⵜⴰⵏⵜ .   ⵙ  ⵡⴰⵡⴰⵍ  ⵢⴰⴹⵏⵉⵏ ,  ⴰⵙⵉⵜⴳ  

ⴰⵣⵔⴼⴰⵏ  ⴰⵔ  ⵉⵜⵜⴰⵏⴼ  ⵢⴰⵜ  ⵜⵉⵣⵉ  ⵜⴰⵎⴰⵢⵏⵓⵜ ,  ⵎⴰⵛⴰ  ⵓⵔ  ⵉⴼⵔⵔⵓ  ⵙ  ⵢⵉⵎⴰⵏ  ⵏ ⵏⵙ  

ⵉⵏⵎⴰⵔⵏ  ⵉⵎⴰⵜⵜⴰⵢⵏ  ⴷ  ⵉⵎⵔⵙⴰⵍⴰⵏⵏ  ⴷⴰ  ⵉⵙⴱⴷⴷⴰⵏ  ⴰⵙⵎⴰⵜⴰ  ⵏ  ⵓⵙⵙⵍⵎⴷ  ⵏ  

ⵜⵎⴰⵣⵉⵖⵜ .  

ⵎⴰⵛⴰ ,  ⵉⵙⴼⴽⴰ  ⵉⵎⴰⴷⴷⵓⴷⵏ  ⵉⵎⴳⴳⵓⵔⴰ  ⴰⵔ  ⵎⵎⴰⵍⵏ  ⵢⴰⵏ  ⵓⵙⵖⴰⵡⵍ  ⴰⵎⴰⵢⵏⵓ .  ⵙ  ⵉⵍⵖⴰ  

ⵉⵎⴰⵡⵙⴰⵙⵏ ,  ⴳ  ⵓⵙⴳⴳⵯⴰⵙ  2023/2024 ⵉⵍⵍⴰ  ⵓⵙⵙⵍⵎⴷ  ⵏ  ⵜⵎⴰⵣⵉⵖⵜ  ⴳ  1 .803 ⵏ  

ⵜⵉⵏⵎⴰⵍ  ⵏ  ⵓⵙⵙⵍⵎⴷ  ⴰⵎⵏⵣⵓ  —930 ⴳ  ⵜⵖⵔⵎⵉⵏ  ⴷ  873 ⴳ  ⵓⴼⴰⵔⴰ—. ⴳ  ⵜⵉⵣⵉ  ⴰⴷ ,  

ⵉⵜⵜⵓⴱⴷⴰⵔ  ⴰⵜⵜⴰⵢⵏ  ⵏ  746.000 ⵏ  ⵉⵏⵍⵎⴰⴷⵏ  ⵉⵎⵏⴼⴰ ,  16.529 ⵏ  ⵜⵎⵖⵔⵉⵜⵉⵏ  ⴷ  1.860 

ⵏ  ⵉⵙⵍⵎⴰⴷⵏ  ⵉⵎⵥⵍⴰⵢⵏ .  ⵜⴰⵎⴰ  ⵏ  ⵓⵢⴰ ,  ⴳ  ⵢⵏⵏⴰⵢⵔ  ⵏ  2024, ⵉⵏⵏⴰ  ⵓⵎⴰⵡⵙⴰⵙ  ⵏ  ⵓⵙⴳⵎⵉ  

ⴰⵏⴰⵎⵓⵔ  ⴷ  ⵓⵙⵙⵍⵎⴷ  ⴰⵎⵣⵡⴰⵔⵓ  ⴷ  ⵜⵓⵏⵏⵓⵏⵜ  ⵏ  ⵜⵉⵣⵉ  ⴰⵏⵏ ,  ⵛⴰⴽⵉⴱ  ⴱⵏⵎⵓⵙⴰ ,  ⵎⵍⵉⴷ  

ⴰⵙⵇⵇⵉⵎ  ⵏ  ⵉⵎⵓⵔⴰ  ⵎⴰⵙ  ⴷ  ⵜⴰⵎⴰⵣⵉⵖⵜ  ⴰⵔ  ⵜⵜⵓⵙⵍⵎⴰⴷ  ⴳ  31% ⵏ  ⵜⵉⵏⵎⴰⵍ  ⵏ  

ⵓⵙⵙⵍⵎⴷ  ⴰⵎⵏⵣⵓ .   

ⵏ ⵏⵉⴼ  ⵓⵢⴰ  ⵙ  ⵉⵎⵉⵇ ,  ⴳ  ⵜⵣⵡⵉⵔⵉ  ⵏ  2025, ⵉⵙⵙⵉⴷⵉⴷ  ⵡⴰⵍⵍⵉ  ⵢⵓⵎⵥⵏ  ⵜⴰⵎⴰⵡⴰⵙⵜ  

ⵏ ⵏⵉⴼ  ⴰⵙ ,  ⵎⵓⵃⵎⵎⴰⴷ  ⵙⴰⵄⴷ  ⴱⵕⵕⴰⴷⴰ ,  ⵎⴰⵙ  ⴷ  650.936 ⵏ  ⵉⵏⵍⵎⴰⴷⵏ  ⴰⵔ  ⵇⵇⵔⴰⵏ  

ⵜⴰⵎⴰⵣⵉⵖⵜ  ⴳ  3.400 ⵏ  ⵜⵉⵏⵎⴰⵍ  ⵜⵉⵎⵏⵣⵓⵜⵉⵏ ,  ⵓⵟⵟⵓⵏ  ⴰⴷ ,  ⵙ  ⵓⵎⵢⴰⵡⴰⴹ  ⵓⵏⴱⵉⴹ ,  ⵉⴷⵍ  

40% ⴳ  ⵓⵙⵙⵍⵎⴷ  ⴰⵎⵏⵣⵓ .  ⴳ  ⵓⵎⵙⴰⵡⴰⵍ  ⴰⴷ  ⵏⵉⵜ ,  ⵉⵜⵜⵓⴱⴷⴰⵔ  ⴰⵡⴷ  ⵎⴰⵙ  ⴷ  ⵓⵟⵟⵓⵏ  

ⵏ  ⵉⵙⵍⵎⴰⴷⵏ  ⵉⵜⵜⵓⵙⵎⵉⴳⴳⵍⵏ  ⵉⵡⴹ  3.400, ⴳ  ⵓⵙⴰⵜⵉ  ⵏ  ⵢⴰⵜ  ⵜⵣⵣⵉⴳⵣⵜ  ⵏ  ⵜⵎⵔⵏⵉⵡⵜ  

ⵜⴰⵎⴰⵢⵏⵓⵜ .    

ⵜⴰⵣⵣⵉⴳⵣⵜ  ⵉⵜⵜⵓⵥⵕⴰⵏ  ⵜⴽⵛⵎ  ⴳ  ⵓⵙⴰⵜⵉ  ⵏ  ⵢⴰⵏ  ⵓⴱⵔⵉⴷ  ⴷⴳ  ⵜⵙⵖⵉⵡⵙ  

ⵜⴰⴱⵔⵉⴷⵜ  ⵜⴰⵎⴰⵡⵙⴰⵙⵜ  ⵢⴰⵏ  ⵓⵙⴱⵓⵖⵍⵓ  ⴰⵎⵙⵙⴽⴼⵍ  ⴷⴰ  ⵉⵇⵇⴰⵏ  ⴰⴷ  ⵢⴰⵡⵉ  ⵖⵔ  

ⵓⵙⵎⴰⵜⴰ  ⵏ  ⵓⵙⵙⵍⵎⴷ  ⵏ  ⵜⵎⴰⵣⵉⵖⵜ  ⴳ  ⵓⵙⵡⵉⵔ  ⴰⵎⵏⵣⵓ  ⴰⵔ  2030. ⵎⴰⵛⴰ ,  ⵉⵇⵇⴰⵏ  ⴷ  

ⵓⵃⵟⵟⵓ  ⴳ  ⵜⵉⵣⵉ  ⵏ  ⵓⵙⴼⵔⵓ  ⵏ  ⵡⵓⵟⵟⵓⵏⵏ ,  ⴰⵛⴽⵓ  ⵉⵙⴷⴷⵉⵜⵏ  ⵉⵙⵏⵎⴽⵜⴰⵜⵏ  ⵉⵍⵍⴰⵏ  ⵓⵔ  

ⵖⵉⵢⵏ  ⴰⴷ  ⵜⵜⵓⵙⵎⵣⴰⵣⴰⵍⵏ  ⴱⴷⴷⴰ  ⵙ  ⵡⵓⴷⵎ  ⵓⵙⵔⵉⴷ .  ⴽⵔⴰ  ⵏ  ⵉⵖⴱⵓⵍⴰ  ⴰⵔ  

ⵙⵙⵉⴹⵉⵏⵏ  ⵜⵉⵏⵎⴰⵍ  ⵏⵖ  ⴰⵏⵙⵉⵡⵏ  ⵉⵏⵎⵍⴰⵏⵏ ,  ⵡⵉⵢⵢⴰⴹ  ⵜⵉⵎⵔⵙⴰⵍ  ⵜⵉⵎⵙⵙⵓⴳⵓⵔⵉⵏ ;  

ⴽⵔⴰ  ⴰⵔ  ⵉⵙⵎⵣⴰⵔⴰⵢ  ⴳⵔ  ⵉⵙⵍⵎⴰⴷⵏ  ⵉⵎⵥⵍⴰⵢⵏ ,  ⵡⵉⵢⵢⴰⴹ  ⴰⵔ  ⵙⵙⴽⵛⴰⵎⵏ  ⴰⴽⴽⵯ  

ⵉⵙⵍⵎⴰⴷⵏ  ⵉⵜⵜⵓⵙⵎⵉⴳⴳⵍⵏ ;  ⴰⵀⴰ  ⵓⵔ  ⵉⵜⵜⵉⵍⵉ  ⴱⴷⴷⴰ  ⵉⴼⴰⵡ  ⵉⵙ  ⴷ  ⵉⵏⵍⵎⴰⴷⵏ  

ⵉⵜⵜⵓⵙⵉⴹⵏⵏ  ⴳⴰⵏ  ⵉⵏⵍⵎⴰⴷⵏ  ⴷⴰ  ⵉⵇⵇⵔⴰⵏ  ⵏ  ⵜⵉⴷⵜ  ⵏⵖ  ⴷ  ⵉⵏⵍⵎⴰⴷⵏ  ⴷⴰ  ⵉⵖⵉⵢⵏ  ⴰⴷ  ⵜⵏ  

ⵉⴷⵍ  ⵓⵙⵙⵍⵎⴷ  ⴰⴷ .  ⴰⵎⵢⴰⵏⴰⵡ  ⴰⴷ  ⴰⵔ  ⵉⵔⴰ  ⴰⴷ  ⵏⵖⵔ  ⵉⵙⴼⴽⴰ  ⴰⵎ  ⵉⵏⵎⵎⴰⵍⵏ  

ⵉⴳⵣⵣⵓⵎⴰⵏⵏ ,  ⵓⵔ  ⴷ  ⴰⵎ  ⵢⴰⵏ  ⵓⵙⴷⴷⵉ  ⴰⵏⵎⴷⵓ  ⵉⵎⵙⴰⵙⴰⵏ  ⴷ  ⵉⵜⵜⵓⵙⴷⵓⵙⵏ .   



ⵎⵇⵇⴰⵔ  ⵓⵢⴰ ,  ⵡⴰⵅⵅⴰ  ⴰⵔ  ⴰⵖ  ⵜⵜⴰⴷⵊⴰⵏ  ⵉⵙⴼⴽⴰ  ⴰⴷ  ⴰⴷ  ⵏⵙⴰⵡⵍ  ⵖⴼ  ⵢⴰⵏ  ⵓⵙⵎⵓⵙⵙⵓ  

ⴰⵎⵔⵙⴰⵍⴰⵏ  ⵏ ⵏⵉⴼ  ⵏ  ⵓⵙⵖⵣⵏ  ⵖⴼ  ⵉⵙⵍⴳⵏⵏ  ⵉⴷⵙⵍⴰⵏⵏ  ⴷ  ⵓⵙⵍⴳⵏ  ⴰⵙⴰⵜⵉ  ⵏ  ⵓⵙⴳⵎⵉ .   

ⴰⵔ  ⴷ  ⵜⵜⴰⵡⵉⵏ  ⴰⵡⴷ  ⴰⴷ  ⵉⵜⵜⵓⵙⵏⵎ  ⵓⵙⴰⵜⵉ  ⵏ  ⵓⵙⴱⵓⵖⵍⵓ  ⴰⴷ :  ⴰⴷ  ⵉⵜⵜⵓⵙⵉⴹⵏ  ⵢⴰⵏ  

ⵡⴰⵎⵎⴰⵙ  ⵎⴰⵙ  ⵉⵜⵜⵓⵖⵎⴰ  ⵓⵔ  ⵉⵎⵎⴰⵍ  ⵙ  ⵜⵉⴷⵜ  ⵎⴰⵙ  ⴷ  ⴰⵙⵙⵍⵎⴷ  ⵏ  ⵜⵎⴰⵣⵉⵖⵜ  ⴰⵔ  

ⵉⵜⵜⵓⵙⴽⴰⵔ  ⵙ  ⵢⴰⵏ  ⵡⵓⴷⵎ  ⵉⵎⵙⴰⵙⴰⵏ  ⴳ  ⵉⵙⴳⴳⵯⴰⵙⵏ ,  ⵉⵙⵡⵉⵔⵏ  ⵏⵖ  ⴰⴽⴰⵍⵏ  ⴰⴽⴽⵯ .  

ⵜⵙⵓⵍ  ⵜⴰⴳⴳⵓⴳⵜ  ⴳⵔ  ⵜⵉⵍⵉⵜ  ⵜⴰⵎⴰⴷⴷⵓⴷⵜ  ⴷ  ⵓⵙⵎⴰⵜⴰ  ⵏ  ⵜⵉⴷⵜ  ,  ⵙ  ⵎⴽ  ⴰⵏⵏ ,  ⵜⴳⴰ  

ⵢⴰⵜ  ⵙⴳ  ⵜⵖⴰⵡⵙⵉⵡⵉⵏ  ⵜⵉⴷⵙⵍⴰⵏⵉⵏ  ⵏ  ⵓⵎⵙⴰⵡⴰⵍ .  ⴳ  ⵜⵉⵣⵉ  ⵏ  ⵓⵣⵣⴳⵉⵔ  ⵏ  ⵜⵎⴰⵣⵉⵖⵜ  

ⵏⴽⵔⵏ  ⴷ  ⵉⵣⵖⴰⵏⵏ  ⴷ  ⵜⵏⵎⵎⵣⵔⴰⵢⵉⵏ  ⴷⴰ  ⵙⵎⵏⵉⴷⵏ  ⵉⵎⴰⴳⴳⴰⵢⵏ  ⵉⵎⴰⵣⵉⵖⵏ  ⵉⵎⵢⴰⵏⴰⵡⵏ , 

ⵎⴽ  ⴷⴰ  ⵜⵎⵎⴰⵍ  ⵜⴰⵏⴰⴹⵜ  ⵜⴰⵎⵙⵓⴼⵖⵜ  ⵉ  ⵜⵙⵇⵇⵉⵎⵜ  ⵏ  ⵓⵙⴼⴹ  ⵏ  ⵓⵙⵏⵓⵃⵢⵓ  ⴰⵣⵖⵔⴰⵏ  

(Alternative Report to the Committee in the Elimination of Racial 

Discrimination), ⴷⴰ  ⵜⵙⵎⵏⵉⴷ  ⵜⴳⵔⵓⵎⵎⴰ  ⵜⴰⴳⵔⴰⵖⵍⴰⵏⵜ  ⵏ  ⵉⵣⵔⴼⴰⵏ  ⵏ  

ⵜⴷⵔⵙⵉⵡⵉⵏ  (Minority Rights Group International) ⵉⴷⴷⵓⴽⵍⵏ  ⴷ  ⵜⵎⵙⵎⵓⵏⵉⵏ  

ⵜⵉⵎⴰⵣⵉⵖⵉⵏ  La Voix de la Femme Amazighe ⴷ  ⵜⴰⵎⴰⵢⵏⵓⵜ ,  ⴳ  ⵓⵙⴰⵜⵉ  ⵏ  ⵜⵡⴰⵍⴰ  

ⵜⵉⵙ  111 ⵏ  ⵜⵙⵇⵇⵉⵎⵜ  ⵏ  ⵓⵙⴼⴹ  ⵏ  ⵓⵙⵏⵓⵃⵢⵓ  ⴰⵣⵖⵔⴰⵏ  (ⵊⵉⵏⵓⴱⴰ ,  2023).  

ⴳⵔ  ⵉⵣⵖⴰⵏⵏ  ⵉⵜⵜⵓⵙⵎⵏⵉⴷⵏ ,  ⵉⵍⵍⴰ  ⵓⵏⴳⵔⴰⵡ  ⵏ  ⵓⵙⵜⴰⵍ  ⵉⵜⵜⵓⵙⵓⵜⵓⵔⵏ  ⵉ  ⵉⵙⵍⵎⴰⴷⵏ  ⵏ  

ⵜⵎⴰⵣⵉⵖⵜ ,  ⴷⴰ  ⵎⵉ  ⵜⵜⵔⵏ  ⴰⴷ  ⵣⵣⵔⵉⵏ  ⵉⵔⵉⵎⵏ  ⵏ  ⵜⵄⵕⴰⴱⵜ ,  ⵜⴼⵕⴰⵏⵚⵉⵚⵜ  ⴷ  

ⵜⵎⵜⵜⴰⵡⵉⵏ  ⵢⴰⴹⵏⵉⵏ  (ⵜⵉⵎⴰⵙⵙⴰⵏⵉⵏ  ⴷ  ⵜⵓⵙⵏⴰⴽⵜ). ⴰⵢⴰ  ⵉⴳⴰ  ⵢⴰⵜ  ⵜⵖⴰⵔⴰⵙⵜ  ⵏ  

ⵓⵙⵏⵎⴰⵍⴰ  ⴰⵙⴽⴽⵯⴼⴰⵍ ,  ⵜⵉⴽⴽⵍⵜ  ⵢⴰⴹⵏ ,  ⵏ  ⵢⵉⴳⵔ  ⵓⵙⵏⵉⵍⵙ  ⴷ  ⵓⵙⴱⴷⴷⴰ  ⵏ  ⵢⴰⵏ  

ⵓⴽⵛⵛⵓⵎ  ⵉⵖⴰⵡⵍⵏ  ⵏ  ⵉⵙⵍⵎⴰⴷⵏ  ⵖⵔ  ⵓⵏⴳⵔⴰⵡ  ⴰⵙⴳⵎⴰⵏ  ⴰⴳⴷⵓⴷⴰⵏ .  ⵎⴽ  ⴰⵏⵏ  ⴰⵡⴷ ,  ⵍⵍⴰⵏ  

ⵡⵉⴷⴰ  ⵉⵎⵎⴰⵍⵏ  ⵜⴰⵎⵓⴽⵔⵉⵙⵜ  ⵏ  ⵓⴱⵟⵟⵓ ,  ⴰⵛⴽⵓ  ⵔⵎⵙⵏ  ⵎⴰⵙ  ⴷ  ⵉⴳ  ⵓⵔ  ⵉⵖⵣⵣⵉⴼ  

ⵓⵙⵙⵍⵎⴷ  ⴰⵔ  ⵉⵙⵡⵉⵔⵏ  ⵉⵏⴰⴼⵍⵍⴰⵏⵏ ,  ⴰⵔ  ⵉⵜⵜⵛⵇⵇⴰ  ⵓⵙⴷⵓⵙ  ⵏ  ⵜⵙⵓⴳⴰⵔ  ⴰⵀⴰ  ⴰⵔ  

ⵉⵜⵜⴰⵡⵙ  ⴳ  ⵓⵜⵜⵓ  ⵏ  ⵜⵉⵏⵏⴰ  ⵉⵜⵜⵓⵎⵥⵏ .   

ⵙ  ⵎⴽ  ⴷⴰ  ⵉⵏⵏⴰ  ⵎⵓⵃⵎⵎⴰⴷ  ⵎⵓⵅⵍⵉⵚ ,  ⴰⵎⵔⵣⵓ  ⴰⵎⵇⵇⵔⵢⴰⵏ  ⴳ  ⵓⵙⵉⵏⴰⴳ  ⴰⴳⵍⴷⴰⵏ  ⵉ  

ⵜⵓⵙⵙⵏⴰ  ⵜⴰⵎⴰⵣⵉⵖⵜ  ( IRCAM), ⵏⵙⵖⴰⵡⵙⴰ  ⴳⵔ  17.000 ⴷ  20.000 ⵏ  ⵓⵙⵍⵎⴰⴷ  

ⴰⴼⴰⴷ  ⴰⴷ  ⵏⴼⵙⵔ  ⵜⵓⵜⵍⴰⵢⵜ  ⵜⴰⵎⴰⵣⵉⵖⵜ  ⴳ  ⵓⵎⵏⴰⴹ  ⴰⵎⵕⵕⵓⴽ  ⴰⴽⴽⵯ ,  ⴳ  ⵜⵉⵣⵉ  

ⵜⴰⵙⵓⵍⴰⵏⵜ  ⴷⴳ  ⵉⵙⵎⴽⵜⴰ  ⵎⴰⵙ  ⴷ  ⵙⴳ  2003 ⵍⵍⴰⵏ  ⴰⵜⵜⴰⵢⵏ  ⵏ  1000 ⵏ  ⵉⵙⵍⵎⴰⴷⵏ .   ⴳ  

ⵜⵎⵀⵍⵜ  ⴰⴷ ,  ⵜⴰⵙⵡⵓⴷⴷⵓⵜ  ⵏ  ⵉⵙⵍⵎⴰⴷⵏ  ⴷ  ⵓⴹⴼⵓⵕ  ⵏ  ⵓⵣⵣⴳⵉⵔ  ⴱⴷⴷⵏ  ⵙ  ⴽⵉⴳⴰⵏ  

ⵖⴼ  ⵜⴽⴰⴷⵉⵎⵉⵢⵉⵏ  ⵜⵉⵏⵎⵏⴰⴹⵉⵏ  ⵏ  ⵓⵙⴳⵎⵉ  ⴷ  ⵓⵙⵎⵓⵜⵜⴳ  (AREF), ⴷⴰ  ⵉⵟⵟⴰⴼⵏ  ⵢⴰⵏ  

ⵡⴰⵏⵙⴰ  ⴰⴷⵙⵍⴰⵏ  ⴳ  ⵓⵙⴼⵙⵔ  ⴰⴽⴰⵍⴰⵏ  ⵏ  ⵜⵙⵔⵜⵉⵜ  ⵜⴰⵙⴳⵎⴰⵏⵜ .  ⵉⵔⵏⵓ  ⵖⴼ  ⵓⵢⴰ  ⵢⴰⵜ  

ⵜⵔⵙⵍⵜ  ⵉⵙⵓⵍⵏ  ⵜⴷⵔⵓⵙ  ⵉ  ⵓⵙⵎⵓⵜⵜⴳ  ⴰⵎⵥⵍⴰⵢ  ⴳ  ⵜⵎⴰⵣⵉⵖⵜ ,  ⴷⴰ  ⵉⵜⵜⵓⵙⵎⵓⵏⵏ  ⴳ  

ⵓⵎⵣⵔⵓⵢ  ⴳ  ⴽⵔⴰ  ⵏ  ⵡⴰⵎⵎⴰⵙⵏ  —ⴳⵉⵙⵏ  ⴰⴳⴰⴷⵉⵔ ,  ⵡⵊⴷⴰ  ⴷ  ⴼⴰⵙ—, ⴰⵢⵏⵏⴰ  ⵢⴰⵡⵙⵏ  

ⴳ  ⵓⵙⵥⴰⵢ  ⵏ  ⵓⵙⴱⵓⵖⵍⵓ  ⵏ  ⵓⵙⵙⵍⵎⴷ  ⵏ  ⵜⵓⵜⵍⴰⵢⵜ  ⴰⴷ  ⴳ  ⵡⴰⴽⴰⵍ  ⴰⴽⴽⵯ .  

 

ⴳ  ⵜⵎⵀⵍⵜ  ⴰⴷ  ⴰⴽⴽⵯ ,  ⵉⵇⵇⴰⵏ  ⴷ  ⴰⴷ  ⵉⵜⵜⵓⵙⵉⴷⵉⴷ  ⵖⴼ  ⵜⵎⵍⴰⵍⵜ  ⵏ  ⵜⵙⴷⴰⵡⵉⵢⵉⵏ .  

ⵜⴰⵙⴷⴰⵡⵉⵜ  ⵜⴰⵎⵣⵡⴰⵔⵓⵜ  ⵜⴳⴰ  ⵜⵜ  ⵜⵙⴷⴰⵡⵉⵜ  ⵏ  ⵉⴱⵏ  ⵥⵓⵀⵕ  (ⴰⴳⴰⴷⵉⵔ) , ⴷⴰ  ⵉⴳⴰⵏ  



ⵜⴰⵎⵣⵡⴰⵔⵓⵜ  ⴰⴷ  ⵜⴼⴽ  ⵉⵖⴰⵡⴰⵙⵏ  ⵉⵙⴷⴰⵡⵉⵢⵏ  ⵏ  ⵜⵎⴰⵣⵉⵖⵜ .  ⴹⴼⵕⵏⵜ  ⵜⵜ  ⵉⵏⵏ  

ⵜⵙⴷⴰⵡⵉⵢⵉⵏ  ⵏ  ⵡⵊⴷⴰ ,  ⵕⵕⴱⴰⴹ ,  ⴰⵏⴼⴰ ,  ⴼⴰⵙ  ⴷ  ⵏ ⵏⴰⴹⵓⵕ ,  ⴰⵔ  ⴰⴽⴽⴰⵏⵜ  ⵉⵙⵍⴽⵉⵏⵏ  ⵏ  

ⵜⵓⵔⴰⴳⵜ  ⴷ  ⵎⴰⵙⵟⵕ  ⴳ  ⵜⵓⵜⵍⴰⵢⵜ  ⴷ  ⵜⵓⵙⵙⵏⴰ  ⵜⴰⵎⴰⵣⵉⵖⵜ  ⴷ  ⵉⵖⴰⵡⴰⵙⵏ  ⵏ  ⵜⵖⵓⵔⵉⵡⵉⵏ  

ⵉⵎⵥⵍⴰⵢⵏ  ⵉ  ⵓⵙⵎⵓⵜⵜⴳ  ⵏ  ⵉⵙⵍⵎⴰⴷⵏ  ⵉⵣⴷⵉⵏ  ⴷ  ⵉⵏⴰⵡⴰⵢⵏ  ⵉⵏⴰⵎⵓⵔⵏ .  ⵉⵔⵏⵓ  ⵖⴼ  ⵓⵢⴰ ,  

ⵉⵙⵏⴼⵍⵏ  ⵓⵏⴱⵉⴹⵏ  ⵉⵎⴳⴳⵓⵔⴰ  ⵡⵡⵉⵏ  ⴷ  ⴰⵡⴷ  ⵜⵉⵖⴰⵡⵙⵉⵡⵉⵏ  ⵉⵣⴷⵉⵏ  ⴷ  ⵜⵎⴰⵣⵉⵖⵜ  

ⵖⵔ  ⵜⵢⵓⵏⵉⵡⵉⵏ  ⵜⵉⵎⵙⴳⵔⴰⵡⵉⵏ  ⴷ  ⵉⵖⴰⵡⴰⵙⵏ  ⵏ  ⵓⵙⵎⵓⵜⵜⴳ  ⵏ  ⵉⵙⵍⵎⴰⴷⵏ .   

ⵎⴰⵛⴰ ,  ⵜⵉⵍⵉⵜ  ⵏ  ⵜⵎⴰⵣⵉⵖⵜ  ⴳ  ⵜⵙⴷⴰⵡⵉⵜ  ⵓⵔ  ⵜⵟⵟⵉⴼ  ⴱⴷⴷⴰ  ⵢⴰⵜ  ⵜⴰⵍⵖⴰ .  ⴳ  ⵎⵏⵏⴰⵡ  

ⵏ  ⵡⴰⴷⴷⴰⴷⵏ ,  ⴰⵔ  ⵜⵜⵓⵥⵕⴰ  ⵜⵎⴰⵣⵉⵖⵜ  ⵙ  ⵉⵖⴰⵡⴰⵙⵏ  ⵏⵖ  ⵜⵎⵢⵉⵡⵏⵉⵏ  ⵖⴼ  ⵜⵓⵜⵍⴰⵢⵜ  ⴷ  

ⵜⵓⵙⵙⵏⴰ  ⵜⴰⵎⴰⵣⵉⵖⵜ ,  ⵏⵖ  ⴰⵎ  ⵉⵎⵔⵙⵉ  ⵏ  ⵓⵔⵣⵣⵓ  ⵉⵣⴷⵉⵏ  ⴷ  ⵜⵎⴰⴳⵉⵜ  ⴷ  ⵜⵙⴳⴰ  

ⵜⴰⵙⵔⵜⴰⵏⵜ  ⵏ  ⵜⵎⴰⵣⵉⵖⵜ .  ⴰⵢⵏⵏⴰ  ⵉⵙⵓⵍⵏ  ⵉⴷⵔⵓⵙ  ⵉⴳⴰ  ⵜ  ⵓⵙⵎⵏⵉⴷ  ⵏ ⵏⵙ  ⴰⵎ  ⵓⵙⵎⵓⵜⵜⴳ  

ⴰⵙⵏⵉⵍⵙ  ⵙ  ⵓⵏⴰⵎⴽ  ⵏ ⵏⵙ  ⴰⵏⵇⵎⴰⵔ ,  ⵙ  ⵡⴰⵡⴰⵍ  ⵢⴰⴹⵏ ,  ⴰⵎ  ⵓⵍⵎⵎⵓⴷ  ⴰⵏⴳⵔⴰⵡⴰⵏ  ⵏ  

ⵜⵓⵜⵍⴰⵢⵜ .  ⵎⴽ  ⴰⵏⵏ ,  ⵡⴰⵅⵅⴰ  ⵍⵍⴰⵏ  ⵉⵙⵓⵔⵉⴼⵏ  ⴰⴷ ,  ⴰⵙⵉⴷⴼ  ⵏ  ⵜⵎⴰⵣⵉⵖⵜ  ⴳ  ⵓⵙⵙⵍⵎⴷ  

ⴰⵏⴰⴼⵍⵍⴰ  ⵉⵙⵓⵍ  ⵉⴳⴰ  ⵢⴰⵜ  ⵜⵎⵀⵍⵜ  ⵉⵕⵥⵎⵏ ,  ⴷⴰ  ⵉⵙⵓⵍⵏ  ⵎⵍⵉⴷ  ⴰⵙⵏ  ⵉⵡⵜⵜⴰ  ⴳ  ⵜⵙⵏⵙⵉ  

ⵜⴰⵎⴰⵜⴰⵢⵜ  ⵏ  ⵜⵙⵔⵜⴰⵢ  ⵜⵓⵙⵏⵉⵍⵙⵉⵏ  ⴳ  ⵓⵙⵡⵉⵔ  ⴰⵏⴰⵎⵓⵔ ,  ⴳⵉⵙⵏ  ⵜⴰⴷⵔⵙⵉ  ⵏ  

ⵉⵏⵙⴰⵡⵏ  ⵉⵙⴷⴰⵡⵉⵢⵏ  ⵉⵎⵥⵍⴰⵢⵏ .  

ⵜⵓⴷⵔⵜ  ⵜⴰⴽⵓⵢⴰⵙⵙⵜ  ⵏ  ⵜⵓⵜⵍⴰⵢⵜ  ⵜⴰⵎⴰⵣⵉⵖⵜ  

ⴰⵙⵡⵉⵏⴳⵎ  ⵖⴼ  ⵡⴰⴷⴷⴰⴷ  ⵡⴰⵙⴰ  ⵏ  ⵜⵎⴰⵣⵉⵖⵜ  ⴷ  ⵓⵙⵉⴷⴼ  ⵏ ⵏⵙ  ⴰⵎⵔⵙⴰⵍⴰⵏ  ⴰⵔ  

ⵉⵜⵜⵓⵙⴼⵔⵓ  ⵙ  ⵉⵙⴼⴽⴰ  ⴷ  ⵡⵓⵏⵓⵖⵏ  ⵉⵜⵜⵓⵙⵎⵏⵉⴷⵏ  ⵢⴰⴷ ,  ⵎⴰⵛⴰ  ⵜⵍⵍⴰ  ⵢⴰⵜ  ⵜⵙⵇⵙⵉⵜ  

ⵉⵙⵓⵍⵏ  ⵜⴱⴷⴷ :  ⵎⴰⵢⴷ  ⵉⵖⵉⵢⵏ  ⴰⴷ  ⵉⵜⵜⵓⵏⵏⴰ  ⵖⴼ  ⵓⵙⵎⵔⵙ  ⵏ ⵏⵙ  ⴳ  ⵜⵓⴷⵔⵜ  

ⵜⴰⴽⵓⵢⴰⵙⵙⵜ? ⴷ  ⵓⴳⴳⵓⵔ  ⵏ  ⵓⵢⴰ ,  ⵎⴰⵏⵎⴽ  ⵙ  ⴰⵔ  ⵉⵜⵜⵉⴳⴳⵉⵣ  ⵖⴼ  ⵓⵙⵎⵔⵙⴰⵍ  ⵏ ⵏⵙ  

ⴷ  ⵜⵣⵣⵉⴳⵣⵜ  ⵏ ⵏⵙ  ⵖⵔ  ⵢⴰⵏ  ⵓⵙⵙⵍⵎⴷ  ⵉⴳⴰⵏ  ⴰⵎⵙⴰⵙⴰ  ⵓⴳⴳⵓⵔ  ⵎⵍⵉⴷ  ⵜⴰⵄⵕⴰⴱⵜ? 

ⴳ  ⵢⵉⴳⵔ  ⴰⴷ ,  ⴰⵔ  ⴷ  ⵜⵜⴼⴼⵖ  ⵢⴰⵜ  ⵜⴰⵏⵎⵎⵣⵔⴰⵢⵜ .  ⵉⵙⴼⴽⴰ  ⵉⵎⴰⴷⴷⵓⴷⵏ  ⵓⵔ  

ⵎⵙⴰⵙⴰⵏ  ⴱⴷⴷⴰ  ⴷ  ⵡⵉⴷⴰ  ⵙⵎⵔⵙⵏ  ⵉⵎⴰⴳⴳⴰⵢⵏ  ⵏ  ⵡⴰⵎⵓⵏ  ⵓⵖⵔⵉⵎ .  ⴳ  ⵜⵉⵣⵉ  ⴷⴳ  

ⴰⵔ  ⵜⵜⵎⵢⴰⵔⵏⵜ  ⵜⵙⵏⵎⴽⵜⴰⵢⵉⵏ  ⵜⵉⴳⴷⵓⴷⴰⵏⵉⵏ  ⴰⴷ  ⴽⵜⴳⵏⵜ  ⴰⵙⵎⵔⵙ  ⴰⴽⵓⵢⴰⵙⵙ  ⵏ  

ⵜⵓⵜⵍⴰⵢⵜ ,  ⵜⵉⵎⵙⵎⵓⵏⵉⵏ  ⵜⵉⵎⴰⵣⵉⵖⵉⵏ  ⴰⵔ  ⵙⵙⵉⴷⵉⴷⵏⵜ  ⵖⴼ  ⵉⵎⵙⵏⴼⵍⵏ  ⵢⴰⴹⵏⵉⵏ  ⴰⵎ  

ⵜⵙⵓⴳⵔⵜ  ⵜⵓⵙⵏⵉⵍⵙⵜ ,  ⵜⵓⵜⵍⴰⵢⵜ  ⵜⴰⵢⵎⵎⴰⵜ  ⵏⵖ  ⵜⵖⴰⵡⵙⴰ  ⵜⴰⴷⵍⵙⴰⵏⵜ  ⴷ  ⵜⵙⵏⵉⵍⵙⵜ .  

ⵜⵉⴳⴳⴰⵢⵉⵏ  ⴰⴷ  ⵎⵣⴰⵔⴰⵢⵏⵜ ,  ⵙ  ⵎⴽ  ⴰⵏⵏ ,  ⵜⵖⴰⵔⴰⵙⵜ  ⵏ  ⵜⵖⵓⵔⵉ  ⵏ ⵏⵙⵏⵜ  ⴰⵔ  ⵜⵎⵣⴰⵔⴰⵢ .     

ⵙ  ⵜⵢⴰⴼⵓⵜⵉⵏ  ⵏ  ⵓⵙⵉⴹⵏ  ⴰⵎⴰⵜⴰⵢ  ⵏ  ⵉⵎⵣⴷⴰⵖⵏ  ⴷ  ⵜⵣⴷⴷⴰⵖ  (RGPH 2024) ⴷⴰ  

ⵉⵙⵙⵓⴼⵖ  ⵓⵙⵇⵇⵉⵎ  ⴰⵏⴰⴼⵍⵍⴰ  ⵏ  ⵓⵙⵖⵉⵡⵙ  (HCP),  ⵜⵉⴳⵎⵉⴹⵉ  ⵏ  ⵉⵎⵣⴷⴰⵖⵏ  ⴷⴰ  

ⵉⵙⵎⵔⴰⵙⵏ  ⵜⴰⵎⴰⵣⵉⵖⵜ  ⴳ  ⵜⵓⴷⵔⵜ  ⵏ ⵏⵙⵏ  ⵜⴰⴽⵓⵢⴰⵙⵙⵜ  ⵜⵍⵍⴰ  ⴳ  24,8% ⴳ  ⵓⵙⵡⵉⵔ  

ⴰⵏⴰⵎⵓⵔ ,  ⵙ  ⵢⴰⵏ  ⵓⵎⵣⴰⵔⴰⵢ  ⵉⵜⵜⵓⵥⵕⴰⵏ  ⴳⵔ  ⵜⵎⵏⴰⴹⵉⵏ  ⵜⵉⵖⵔⵎⴰⵏⵉⵏ  (19,9%) ⴷ  

ⵜⴼⴰⵔⴰⵏⵉⵏ  (33,3%).  ⵎⵍⵉⴷ  ⵏ  ⵓⵢⴰ ,  ⴽⵔⴰ  ⵏ  ⵜⵎⵙⵎⵓⵏⵉⵏ  ⵜⵉⵎⴰⵣⵉⵖⵉⵏ  ⴰⵔ  ⵙⵙⴰⵍⴰⵢⵏⵜ  

ⴰⵙⴰⵜⵉ  ⴰⵣⵖⵔⴰⵏ  ⵏ  ⵜⵓⵜⵍⴰⵢⵜ  ⵖⵔ  ⵡⵓⵟⵟⵓⵏⵏ  ⵢⴰⵜⵜⵓⵢⵏ  ⴰⵃⵟⵟⴰⵟ(ⴳ  ⴽⵔⴰ  ⵏ  ⵜⵉⴽⴽⴰⵍ ,  

ⴰⵔ  85%),  ⴰⵔ  ⵙⵔⵙⵏⵜ  ⴰⵙⵉⴷⴷ  ⵖⴼ  ⵜⵙⵓⴳⵔⵜ  ⵜⵓⵙⵏⵉⵍⵙⵜ  ⵓⵔ  ⴷ  ⵖⴼ  ⴰⵙⵎⵔⵙ  

ⴰⴽⵓⵢⴰⵙⵙ  ⴰⵛⴽⵓ  ⵍⵍⴰⵏ  ⵡⵉⴷⴰ  ⵉⵖⵉⵢⵏ  ⴰⴷ  ⵙⴰⵡⵍⵏ  ⵙ  ⵜⵎⴰⵣⵉⵖⵜ  ⵎⴰⵛⴰ  ⵓⵔ  ⵜⵜ 

ⵙⵎⵔⴰⵙⵏ  ⴳ  ⵜⵓⴷⵔⵜ  ⵜⴰⴽⵓⵢⴰⵙⵙⵜ ,  ⴷⴳⵙ  ⵜⴰⵣⵣⵓⵍⴰⵏⵜ .   

https://www.moroccoworldnews.com/2024/12/167085/moroccos-language-dilemma-benmoussa-says-92-speak-darija-only-25-amazigh/
https://www.moroccoworldnews.com/2024/12/167085/moroccos-language-dilemma-benmoussa-says-92-speak-darija-only-25-amazigh/


ⵎⵍⵉⴷ  ⵏ  ⵉⵎⴰⵢⴰⵜⵏ  ⵉⵜⵜⵓⵎⵥⵏ ,  ⵉⵙⵙⵉⴷⵉⴷ  HCP ⵎⴰⵙ  ⴷ  ⴰⵙⵉⴹⵏ  ⴰⵔ  ⵉⵜⵜⴰⵔⵎ  ⵖⵓⴷⴰ  

ⴰⵙⵎⵔⵙ  ⴰⴽⵓⵢⴰⵙⵙ  ⵏ  ⵜⵓⵜⵍⴰⵢⵜ ,  ⵓⵔ  ⴷ  ⵙ  ⵜⵉⴷⵜ  ⵜⴰⵙⵓⴳⵔⵜ  ⵜⵓⵙⵏⵉⵍⵙⵜ .   ⵙ  ⵎⴽ  

ⴰⵏⵏ  ⴰⴷ  ⴰⵙ  ⵇⵇⵉⵎⵏ  ⴱⵕⵕⴰ  ⵏ  ⵜⴳⵎⵉⴹⵉ  ⵜⴰⵎⴰⴷⴷⵓⴷⵜ  ⵡⵉⴷⴰ  ⵉⵖⵉⵢⵏ  ⴰⴷ  ⵙⴰⵡⵍⵏ  

ⵜⴰⵎⴰⵣⵉⵖⵜ  ⵎⴰⵛⴰ  ⵓⵔ  ⵜⵜ  ⵙⵎⵔⴰⵙⵏ  ⴽⵓ  ⵡⴰⵙⵙ .   ⵎⴽ  ⴰⵏ ⵏ  ⴰⵡⴷ ,  ⵉⴳⵍⵎ  HCP 

ⵜⴰⴱⵔⵉⴷⵜ  ⵏ ⵏⵙ ,  ⴰⵀⴰ  ⵉⵙⵙⵉⴷⵉⴷ  ⵎⴰⵙ  ⴷ  ⵉⵙⵇⵙⵉⵜⵏ  ⵏ  ⵓⵙⵉⴹⵏ  ⵜⵜⵓⵙⵡⵓⵜⵜⵓⵏ  

ⴰⴼⴰⴷ  ⴰⴷ  ⵙⵎⴷⵢⴰⵏ  ⴰⵎⵢⴰⵏⴰⵡ  ⵓⵙⵏⵉⵍⵙ  ⴰⵏⵎⵏⴰⴹ ,  ⴳⵉⵙ  ⵜⴰⵏⵜⴰⵍⴰⵢⵉⵏ  ⵏ  ⵜⵓⵜⵍⴰⵢⵜ  

ⵜⴰⵎⴰⵣⵉⵖⵜ ,  ⴰⵎ  ⵜⵉⵏ  ⵢⵉⴼⴼⵓⵙ ,  ⵜⵉⵏ  ⵡⴰⵎⵎⴰⵙ  ⴷ  ⵜⵉⵏ  ⵓⴳⴰⴼⴰ .   ⴳ  ⵡⵓⵏⵓⵖ  ⵡⵉⵙ  6 

ⵉⵖⵉⵢ  ⴰⴷ  ⵜⴻⵜⵜⵓⵥⵕⴰ  ⵜⴳⵎⵉⴹⵉ  ⵏ  ⵜⵏⵜⴰⵍⴰⵢⵉⵏ  ⵏ  ⵜⵎⴰⵣⵉⵖⵜ  ⵏ  ⵓⵙⵎⵔⵙ  ⴰⴽⵓⵢⴰⵙⵙ  ⵙ  

ⵓⵙⵉⴹⵏ  ⵏ  2024.  

ⵓⵏⵓⵖ  ⵡⵉⵙ  6:  ⵜⴰⵏⵜⴰⵍⵢⵉⵏ  ⵏ  ⵜⵎⴰⵣⵉⵖⵜ  ⵏ  ⵓⵙⵎⵔⵙ  ⴰⴽⵓⵢⴰⵙⵙ  ⵙ  ⵓⵙⵉⴹⵏ  ⵏ  2024 

 
 

ⵎⴽ  ⴰⵏⵏ ,  ⵉⵙⴼⴽⴰ  ⵏ  ⵓⵙⵇⵇⵉⵎ  ⴰⵏⴰⴼⵍⵍⴰ  ⵏ  ⵓⵙⵖⵉⵡⵙ  (HCP) ⴰⵔ  ⵎⵎⴰⵍⵏ  ⵎⴰⵙ  ⴷ ,  ⵙ  

ⵜⵏⵜⵍⴰⵢⵉⵏ  ⵏ  ⵜⵓⵜⵍⴰⵢⵜ  ⵜⴰⵎⴰⵣⵉⵖⵜ ,  ⵜⵉⵏ  ⵢⵉⴼⴼⵓⵙ  ⴰⵔ  ⵜⵜ  ⵙⵎⵔⴰⵙⵏ  14,2% ⵏ  

ⵉⵎⵣⴷⴰⵖⵏ ,  ⵜⴹⴼⵕ  ⵜⵜ  ⵉⵏⵏ  ⵜⵎⴰⵣⵉⵖⵜ  ⵏ  ⵡⴰⵎⵎⴰⵙ  ⵙ  7 ,4%, ⴷ  ⵜⵉⵏ  ⵓⴳⴰⴼⴰ  ⵙ  3 ,2%.  

 

 

 
 



ⵉⴳ  ⵉⵜⵜⵓⵙⴼⵙⵉ  ⵓⵙⵇⵙⵉ  ⴰⴷ  ⵙ  ⵢⴰⵏ  ⵓⵎⵏⵉⴷ  ⴰⴽⵓⴷⴰⵏ ,  ⴰⵢⵏⵏⴰ  ⴷ  ⵉⵜⵜⵓⵥⵕⴰ  ⴰⵎ  ⵢⴰⵏ  

ⵓⵎⵏⵉⴷ  ⵜⴰⵎⴰⴷⵔⴰⵙⵜ  ⴳ  ⵓⵙⵡⵉⵔ  ⴰⵏⴰⵎⵓⵏ  ⵏ  ⵜⵎⴰⵣⵉⵖⵜ ,  ⵡⴰⵅⵅⴰ  ⵉⵇⵇⴰⵏ  ⴷ  ⵓⵃⵟⵟⵓ  

ⴳ  ⵜⵙⵎⵣⴰⵣⴰⵍⵉⵏ .  ⴳ  ⵜⵓⵥⵥⵓⵎⵜ  ⵏ  ⵉⵙⴳⴳⵯⴰⵙⵏ  ⵏ  ⵜⵥⴰ  ⵉⵎⵔⴰⵡⵏ ,  ⴽⵔⴰ  ⵏ  ⵉⵎⴰⵔⴰⵜⵏ  

ⴰⵔ  ⵙⵔⵓⵙⵏ  ⵜⵉⴳⵎⵉⴹⵉ  ⵏ  ⵉⵎⵙⵉⵡⵍⵏ  ⵙ  ⵜⵎⴰⵣⵉⵖⵜ  ⴳ  ⵡⴰⵜⵜⴰⵢⵏ  ⵏ  50% (ⴱⵓⴽⵓⵙ ,  

1995; ⵏ ⵏⴰⵊⵉ ,  1997; ⵚⴰⴷⵉⵇⵉ ,  1997; ⵍⵄⵉⵙⴰⵜⵉ ,  2005), ⴳ  ⵜⵉⵣⵉ  ⴷⴳ  ⵉⵖⴱⵓⵍⴰ  

ⵉⵎⴰⴷⴷⵓⴷⵏ  ⵢⴰⴹⵏⵉⵏ  ⴰⵔ  ⵙⵙⴷⵔⵓⵙⵏ  ⵓⵟⵟⵓⵏ  ⴰⴷ  ⴰⵔ  ⵡⴰⵜⵜⴰⵢⵏ  ⵏ  30% (ⵚⴰⴷⵉⵇⵉ ,  

2006). ⴽⵕⴰⴹⵜ  ⵜⵎⵔⴰⵡⵉⵏ  ⵏ  ⵉⵙⴳⴳⵯⴰⵙⵏ  ⵏ ⵏⵉⴼ  ⵓⵢⴰ ,  ⵉⵙⴼⴽⴰ  ⵉⵎⴰⴷⴷⵓⴷⵏ  ⴷⴰ  

ⵉⵙⵙⵓⴼⵖ  ⵓⵙⵇⵇⵉⵎ  ⴰⵏⴰⴼⵍⵍⴰ  ⵏ  ⵓⵙⵖⵉⵡⵙ  (HCP) ⴳ  2024 ⵙⵎⵍⴰⵏ  24,8% ⵏ  

ⵉⵎⵣⴷⴰⵖⵏ  ⴷⴰ  ⵉⵙⵎⵔⴰⵙⵏ  ⵜⴰⵎⴰⵣⵉⵖⵜ  ⴳ  ⵜⵓⴷⵔⵜ  ⵏ ⵏⵙⵏ  ⵜⴰⴽⵓⵢⴰⵙⵙⵜ .  ⵎⴰⵛⴰ ,  ⵓⵔ  

ⴳⵉⵏⵜ  ⵜⵉⴳⵔⵓⵎⵎⴰ  ⴰⴷ  ⵜⵉⵏ  ⵓⵙⵎⵣⴰⵣⴰⵍ  ⵓⵏⵎⴷⵓ :  ⴰⵔ  ⵜⵜⵎⵙⵏⴼⴰⵍⵏⵜ  ⵜⴱⴰⴷⵓⵜⵉⵏ ,  ⴰⵔ  

ⵜⵜⵎⵙⵏⴼⴰⵍⵏ  ⵉⵎⴰⵙⵙⵏ  ⵏ  ⵓⵙⵖⴰⵍ ,  ⴰⵀⴰ  ⴰⵔ  ⵉⵜⵜⵎⵙⵏⴼⴰⵍ  ⴰⵡⴷ  ⵎⴰⵢⴷ  ⵉⵜⵜⵓⵖⵜⴰⵙⵏ  

ⴰⴷ  ⵉⵜⵜⵓⵙⵉⴹⵏ .  ⵡⴰⵅⵅⴰ  ⴰⴽⴽⵯ  ⵓⵢⴰ ,  ⵜⴰⴳⵔⵓⵎⵎⴰ  ⵜⴰⵎⴰⴷⴷⵓⴷⵜ  ⴷⴰ  ⵉⵣⴷⵉⵏ  2004, 

2014 ⴷ  2024 ⴰⵔ  ⵜⵜⴰⴷⵊⴰ  ⴰⴷ  ⵉⵜⵜⵓⵥⵕⴰ  ⵢⴰⵏ  ⵓⵙⴷⵔⵓⵙ  ⴷⴰ  ⵉⵇⵇⴰⵏⵏ  ⴰⴷ  ⵉⵜⵜⵓⵖⵔⴰ  

ⵙ  ⵓⵃⵟⵟⵓ  ⴰⵛⴽⵓ  ⵉⵣⴷⵉ  ⴷ  ⵉⵎⴰⵏⴰⵔⵏ  ⵉⵎⵢⴰⵏⴰⵡⵏ  ⵎⴽ  ⴷⴰ  ⵔⴰⴷ  ⵉⵜⵜⵓⴼⵙⵔ  ⴳ  

ⵉⴳⵣⵣⵓⵎⵏ  ⴷ  ⵢⵓⵛⴽⴰⵏ .  

 

ⵙ  ⵓⵎⵏⵉⴷ  ⵏ  ⵜⵉⵍⵉⵜ  ⵏ  ⵜⵎⴰⵣⵉⵖⵜ  ⴳ  ⵡⴰⵎⵓⵔⴰⴽⵓⵛ  ⵙⴳ  ⵢⴰⵜ  ⵜⵙⴳⴰ  ⵜⴰⵏⵎⵏⴰⴹⵜ ,  ⴰⵔ  

ⵜⵜⵉⵍⵉ  ⴳ  ⵜⵎⵏⴰⴹⵉⵏ  ⵏ  ⴷⵔⴰ-ⵜⴰⴼⵉⵍⴰⵍⵜ ,  ⵙⵓⵙ-ⵎⴰⵙⵙⴰ  ⴷ  ⴰⴳⵍⵎⵉⵎ  ⴰⵙⵉⴼ  ⵏ  ⵏⵓⵏ ,  ⴷⴳ  

ⵜⵍⵍⴰ  ⵜⴳⵎⵉⴹⵉ  ⵜⴰⵎⵇⵇⵔⴰⵏⵜ  ⵏ  ⵉⵎⵣⴷⴰⵖⵏ  ⴷⴰ  ⵎⵉ  ⵜⴳⴰ  ⵜⵎⴰⵣⵉⵖⵜ  ⵜⵓⵜⵍⴰⵢⵜ  

ⵜⴰⵢⵎⵎⴰⵜ ,  ⵎⴽ  ⴷⴰ  ⵉⵎⵎⴰⵍ  ⵡⵓⵏⵓⵖ  7 .  

 

ⵓⵏⵓⵖ  ⵡⵉⵙ  7:  ⵜⵉⴳⵎⵉⴹⵉ  ⵏ  ⵉⵎⵣⴷⴰⵖⵏ  ⴷⴰ  ⵎⵉ  ⵜⴳⴰ  ⵜⵎⴰⵣⵉⵖⵜ  ⵜⵓⵜⵍⴰⵢⵜ  ⵜⴰⵢⵎⵎⴰⵜ .  

 

 
 

 



ⴰⵢⵏⵏⴰ  ⵉⵜⵜⵓⵙⵎⵏⵉⴷⵏ  ⵢⴰⴷ ,  ⴰⵔ  ⵉⵙⵙⵉⴷⵉⴷ  ⵖⴼ  ⵓⴽⵙⵙⵉⵙ  ⵜⴰⵎⵉⵔⴰⵏⵜ  ⵏ  ⵜⵎⴰⵣⵉⵖⵜ .  

ⵎⴽ  ⴷⴰ  ⵜⵎⵎⴰⵍ  ⵜⵙⵏⵓⵔⴰⵢⵜ  ⵏⵉⵜ ,  ⴰⵙⴷⵔⵓⵙ  ⴰⴷ  ⵉⵣⴷⵉ  ⴷ  ⵉⵎⵙⴽⴰⵔⵏ  ⴰⵎ  ⵓⵙⵖⵔⵎ , 

ⴰⵣⵡⴰⴳ  ⴰⴳⵯⵏⵙⴰⵏ  ⴷ  ⵓⵙⵏⴼⵍ  ⵏ  ⵜⵎⵙⴽⴰⵔ  ⵜⵓⵙⵏⵉⵍⵙⵉⵏ .  ⵜⴰⵏⵏⴰⵢⵉⵏ  ⴷ  ⵉⵎⵙⴰⵡⴰⵍⵏ  

ⵉⴽⵓⵢⴰⵙⵙⵏ  ⴷⴰ  ⵉⵜⵜⵓⵙⴽⴰⵔⵏ  ⴷ  ⵉⵎⵙⴽⴰⵔⵏ  ⵉⴷⵖⴰⵔⴰⵏⵏ  ⵉⵎⵢⴰⵏⴰⵡⵏ ,  ⴰⵔ  ⵎⵎⴰⵍⵏ  ⵎⴰⵙ  

ⴷ ,  ⴳ  ⵓⵎⵏⴰⴹ  ⵏ  ⵓⵙⵖⵔⵎ  ⴷ  ⵓⵙⴷⵔⵓⵙ  ⵏ  ⵓⵣⵣⵔⵉ  ⴳⵔ  ⵜⵙⵓⵜⵉⵏ ,  ⴰⵎⵙⴽⴰⵔ  ⵏ  

ⵓⵎⵓⵙⵙⵓ  ⴰⵏⴰⵎⵓⵏ  ⴰⴷⵎⵙⴰⵏ  ⴰⵔ  ⵉⵙⵡⵓⵔⵉ  ⴰⵎ  ⵢⴰⵏ  ⵓⵎⵙⴽⴰⵔ  ⴰⵅⴰⵜⴰⵔ  ⵏ  ⵓⵙⵎⵓⵜⵜⵉ  

ⴰⵙⵏⵉⵍⵙ .  ⴷⵉ ,  ⵎⵏⵏⴰⵡ  ⵏ  ⵉⵄⵔⵔⵉⵎⵏ  ⴰⵔ  ⵣⵣⵡⴰⵔⵏ  ⵜⴰⵄⵕⴰⴱⵜ  ⵏⵖ  ⵜⴼⵕⴰⵏⵚⵉⵚⵜ  —

ⴷ  ⵜⵏⴳⵍⵉⵣⵜ  ⵓⴳⴳⵓⵔ  ⵙ  ⵓⴳⴳⵓⵔ— ⴰⵎ  ⵜⵓⵜⵍⴰⵢⵉⵏ  ⵏ  ⵡⴰⵜⵉⴳ  ⴰⴽⴰⴷⵉⵎ ,  ⴰⵣⵣⵓⵍⴰⵏ  ⴷ  

ⵓⵏⴰⵎⵓⵏ .  ⴳ  ⵓⵃⵟⵟⴰⵟ  ⵏ  ⵡⴰⴷⴷⴰⴷⵏ ,  ⵜⵉⵡⵊⵉⵡⵉⵏ  ⵙ  ⵉⵅⴼⴰⵡⵏ  ⵏ ⵏⵙⵏⵜ  ⴰⴷ  ⴷⵃⵃⵉⵏ   ⵖⵔ  

ⵓⵎⵏⵉⴷ  ⴰⴷ ,  ⴰⵔ  ⵙⵙⴷⵔⵓⵙⵏⵜ  ⵜⵉⴱⵔⵉⴷⵉⵏ  ⵜⵉⵙⴳⵎⴰⵏⵉⵏ  ⴷⴰ  ⵉⵜⵜⴰⴷⵊⴰⵏ  ⴰⴷⵖⴰⵔ  ⴰⴷ  

ⵔⵥⵎⵏ  ⵉⵎⵏⵉⵔⵏ  ⴷ  ⴰⴷ  ⵙⵖⵓⴷⵓⵏ  ⵜⵉⵎⵍⴷⴰⵡⵉⵏ  ⵏ  ⵉⵎⴰⵍ .  
 

ⴰⵢⴰ  ⴰⴽⴽⵯ  ⴰⵔ  ⵉⵙⵙⴰⵖⵓⵍ  ⵉ  ⵓⵏⴳⵔⴰⵡ  ⴰⵙⴳⵎⴰⵏ  ⴰⴷⴷⵓⵔ  ⵏ ⵏⵙ  ⴰⵅⴰⵜⴰⵔ .  ⴰⵛⴽⵓ  ⴳ  

ⵜⵉⵏⵎⵍ  ⴰⴷ  ⴳ  ⵜⵜⵓⵔⴰⵔ  ⵢⴰⵜ  ⵜⴳⵣⵣⵓⵎⵜ  ⵜⴰⵎⵖⵜⴰⵙⵜ  ⵏ  ⵓⵣⵣⵔⵉ ,  ⴰⵃⵟⵟⵓ  ⴷ  ⵓⵙⵎⴰⵜⴰ  

ⵏ  ⵜⵎⴰⵣⵉⵖⵜ .  ⵎⴰⵛⴰ  ⵜⴰⵎⴽⵯⵔⵉⵙⵜ  ⵓⵔ  ⵜⴱⵉⴷⴷ  ⴷⵉ .  ⴰⵙⵇⵙⵉ  ⴰⴷ  ⵉⴽⵛⵎ  ⴳ  ⵢⴰⵏ  

ⵓⵙⵏⴼⵍ  ⵉⵅⴰⵜⵔⵏ  ⵏ  ⵓⵙⴰⵢⵔⴰⵔ  ⴰⴳⴷⵓⴷⴰⵏ  ⴷ  ⵢⴰⵏ  ⵡⴰⵍⴰⵙ  ⵏ  ⵓⵚⴽⴽⵓ  ⴰⵎⴰⵜⴰⵔ  ⵏ  ⵜⵉⵍⵉⵜ  

ⵜⴰⵎⴰⵣⵉⵖⵜ  ⴳ  ⵡⴰⵎⵓⵔⴰⴽⵓⵛ .  ⵉⵙⴼⵙⵉ  ⵓⵎⵔⵣⵓ  ⴱⵕⴰⵀⵉⵎ  ⵍⴳⴰⴱⵍⵉ  ⵜⴰⵎⵀⵍⵜ  ⴰⴷ  

ⵙ  ⵉⵔⵎⴰⵏ  ⵏ  ⵡⴰⵍⴰⵙ  ⵏ  ⵜⵎⴰⵣⵉⵖⵜ  ⵏ  ⵢⵉⴳⵔ  ⴰⴳⴷⵓⴷⴰⵏ ,  ⴷⴰ  ⴷ  ⵉⵜⵜⴼⵖⵏ  ⴳ  ⵜⵉⵍⵉⵜ  

ⵉⵜⵜⵎⵖⵓⵔⵏ  ⵏ  ⵓⴳⵎⵎⴰⵢ  ⵏ  ⵜⴼⵉⵏⴰⵖ  ⴳ  ⵜⵎⴰⵜⴰⵔⵉⵏ  ⵏ  ⵉⴱⵔⴷⴰⵏ ,  ⵜⵉⵎⵔⵙⴰⵍ  ⴷ  ⵉⴷⵖⴰⵔⵏ   

ⵢⴰⴹⵏⵉⵏ  ⴷⴰ  ⵉⴳⴰⵏ  ⴰⵙⵙ  ⴰⴷ  ⴰⴳⵣⵣⵓⵎ  ⵙⴳ  ⵓⵎⵓⵖⵍⵉ  ⴰⴽⵓⵢⴰⵙⵙ .  

 

ⵡⴰⵅⵅⴰ  ⴰⴽⴽⵯ  ⵓⵢⴰ ,  ⵜⵉⵍⵉⵜ  ⴰⴷ  ⴰⵔ  ⵜⴳⴳⵉⵔⵉ  ⵢⴰⵏ  ⵓⵙⵇⵙⵉ  ⵉⴼⵙⵙⴰⵏ  ⵎⴰⵛⴰ  ⵉⴽⵔⵙ :  

ⵉⴳ  ⵜⵍⵍⴰ  ⵜⴼⵉⵏⴰⵖ  ⵓⴳⴳⵓⵔ  ⵙ  ⵓⴳⴳⴰⵔ  ⴳ  ⵓⵙⴰⵢⵔⴰⵔ  ⴰⴳⴷⵓⴷⴰⵏ ,  ⵎⴰⵢⴷ  ⵉⵖⵉⵢⵏ  ⴰⴷ  

ⵜⵜ  ⵉⵖⵔ  ⵙ  ⵜⵉⴷⵜ?  ⴷⵉ  ⴰⴷ  ⴳ  ⵜⴷⵡⵍ  ⵜⵉⵏⵎⵍ  ⴰⴷ  ⵜⴰⵎⵥ  ⴰⴷⵖⴰⵔ  ⵏ ⵏⵙ  ⴰⵎⵎⴰⵙ  ⵏ  

ⵓⵎⵙⴰⵡⴰⵍ .  ⴰⵛⴽⵓ  ⴰⴼⵙⵔ  ⵏ  ⵜⵓⵜⵍⴰⵢⵜ  ⵓⵔ  ⵉⴱⵉⴷⴷ  ⵖⴰⵙ  ⵖⴼ  ⵓⵙⵉⵜⴳ  ⵏ ⵏⵙ  ⴰⵣⵔⴼⴰⵏ  

ⵓⵍⴰ  ⵖⴼ  ⵜⵉⵍⵉⵜ  ⵏ ⵏⵙ  ⵜⴰⵎⴰⵜⴰⵔⵜ  ⴳ  ⵓⵙⴰⵢⵔⴰⵔ  ⴰⴳⴷⵓⴷⴰⵏ ,  ⵎⴰⵛⴰ  ⵖⴼ  ⵓⵣⵣⵔⵉ  ⵏ ⵏⵙ  

ⵙ  ⵜⵉⴷⵜ ,  ⵖⴼ  ⵓⵍⵎⵎⵓⴷ  ⵏ ⵏⵙ  ⵉⵣⴷⴷⵉⴳⵏ  ⴷ  ⵓⵙⵎⵔⵙ  ⵏ ⵏⵙ  ⴰⴽⵓⵢⴰⵙⵙ  ⵙⴳ  ⵜⵙⴳⴰ  ⵏ  

ⵡⴰⵎⵓⵏ .  


